
  

 

Дўстлик 
Америка  Қўшма  Штатлари  Элчихонаси  

14 декабрь куни элчи Жон Пурнелл ва 
элчихона меҳмонлари Тошкентнинг 
Юнусобод туманида жойлашган Аме-
рика Қўшма Штатлари элчихонасининг 
янги бинолари мажмуасини расман 
тантанавор тарзда очишди. 
 
Элчихонага ташриф буюрган нуфузли 
меҳмонлар орасида АҚШ Давлат 
департаменти хориждаги бинолар 
эксплуатацияси бюросининг раҳбари 
генерал Чарльз Уильямс ва Ўзбекистон 
Ташқи ишлар вазири Элёр Ғаниев 
бўлишди. 
 
Ўзининг расмий нутқида генерал Уиль-
ямс янги элчихона мажмуасини «Ўзбе-
кистондаги АҚШ вакиллигининг муно-
сиб сиймоси» деб атади. Ташқи ишлар 
вазири Ғаниев қатори элчи Пурнелл ва 
генерал Уильямс ўзбекистонликлар ва 
америкаликлар ҳамда Ўзбекистон ва 
АҚШ ҳукуматларининг янги элчихона 

мажмуасини барпо этилишидаги яқин 
ҳамкорлигига юқори баҳо беришди. 

 
(Давоми охирги бетда) 

Тошкентда АҚШ элчихонасининг янги 
бинолари мажмуаси тантанавор тарзда очилди  

АҚШ давлат котиби ёрдамчиси Даниел Фрид :  “АҚШ ХАВФСИЗ-
ЛИГИ ВА ДЕМОКРАТИЯ БЎЛИНМАС ВА ЯҲЛИТДИР” 

Европа ва Евросиё масалалари бўйича  
давлат котиби ёрдамчиси жаноб Даниел 
Фрид бир неча ой илгари Тошкентга бўл-
ган сафари давомида АҚШ Ўзбекис-тон 
билан яхши муносабатларда бўлиш 
тарафдоридир деб таъкидлаган эди. Қу-
йида Давлат котиби ёрдамчиси Фриднинг 
матбуот анжумани матнидан лавҳа 
келтирилган. 
 
АҚШ Элчиси Жон Пурнелл: Ушбу оқ-
шомда ташрифингиз учун барчангизга 
миннадорчилигимни билдираман. Биз 

ушбу  анжуманни  ташкил  этиш 
имкониятига эга бўлганимиздан жуда ҳам 
мамнунмиз ва мен ушбу оқшомда Европа 
ва Евросиё масалалари бўйича давлат ко-
тиби ёрдамчиси жаноб Даниел Фрид иш-
тирок этаётганидан бағоят ҳурсандман. 
Сиз унинг таржимаи ҳоли билан таниш-
сиз. Сизга маьлумки, у Давлат 
Дкпартаментида катта ва ўзига ҳос ёрқин 
ҳизмат таж-рибасига эга. Жумладан, у 
Полшада элчи бўлиб ҳизмат қилган. 
Шунингдек Кондолиза РайсДавлат Ко- 

Азиз ўқувчилар, 
 
«Дўстлик»нинг биринчи сони қўлингизга етиб боргани 
билан табриклайман. Фурсатдан фойдаланиб, ушбу ва ке-
йинги ахборот бюллетенимиз ҳақида қисқача баён этиб 
ўтишга изн бергайсиз. 
 
Кейинги икки йил давомида Ўзбекистон 
бўйича қилган кўплаб сафарларимда 
жуда кўп ўзбек фуқаролари билан 
учрашишга муваффақ бўлдим. Улар 
мени тарихий жойлар ва замонавий 
завод-фабрикалар бўйлаб олиб юришди, 
талабалар  ва  ҳокимлар  билан 
таништиришди ҳамда эришилган 
ютуқлардан кўнгиллари тоғ бўлганини-ю 
порлоқ келажакка умид ва ишонч билан 
интилишаётганини намоён этишди. 
 
Шу билан бирга улар менга саволлар 
билан ҳам мурожаат қилишди. Савол 
сўраганлар анча бўлди. Улар менинг 
фаолиятим ва Тошкентдаги АҚШ 
элчихонасининг роли нимада эканлиги 
билан  қизиқишди .  Улар  АҚШ 
ҳукуматининг сиёсати ва дастуралри 
ҳақида сўрашди. Улар шунингдек 
Америка Қўшма Штатларидаги ҳаёт, 
Америка тарихи, маданияти ва қадрият-
лари ҳақида билишни исташди. 
 
«Дўстлик» ана шу ва бошқа саволларга жавоб бериш учун 
ташкил этилди. Аввало, биз Тошкентдаги АҚШ элчихо-
наси фаолияти ҳақида сизларни хабардор қилиб бормоқ-
чимиз. Масалан, ушбу сонда Америка Қўшма Штатлари 
ҳарбийлари Тошкентдаги болалар уйларидан бирини 
қайта таъмирдан чиқаришда ёрдам бергани ва АҚШ 
Халқаро тараққиёт агентлигининг Қорақалпоғистоннинг 
чекка ҳудудларига тоза ичимлик суви келтиришда кўмак 
бераётгани ҳақида ҳабар топасиз. Шунингдек, виза олиш 
ва Қўшма Штатларда таълим олиш билан боғлиқ айрим 
саволларга ҳам батафсил жавоб беришга ҳаракат қилдик. 
Келгусидаги нашрларимизда элчихонанинг ташкил 
этаётган тадбирлари ва фаолиятига доир тегишли маълу-
мотлар бериб боришга ҳамда виза олиш ва АҚШдаги таъ-
лим билан боғлиқ имкониятларни ҳам кўпроқ ёритишга 
ваъда берамиз. 
 
Иккинчидан, биз ушбу ахборот бюллетени АҚШ ҳукума-
тининг олиб бораётган сиёсати ва дастурлари ҳақида аниқ 
маълумот олиш мумкин бўлган манбага айланишини ис-

таймиз. Биринчи сонда Президент Бушнинг АҚШ ташқи 
сиёсатини кенгроқ белгилаб берадиган мурожаатини ва 
Европа ва Евросиё масалалари бўйича Давлат котиби ёр-
дамчиси жаноб Даниел Фрид билан бўлган матбуот кон-
ференцияси лавҳаларини чоп этдик. Ушбу конференцияда 
Давлат котиби ёрдамчиси АҚШ-Ўзбекистон алоқалари 
билан боғлиқ саволларга жавоб берган. АҚШ давлат 

сиёсатига оид маълумотларни, жумладан, 
расмий ҳисоботларни қуйидаги веб-
сайтда кўриш мумкин: 
 
http://uzbekistan.usembassy.gov 
 
Учинчидан, биз Америка турмуши ва 
тарихи, унинг маданияти ва қадриятлари 
билан ўртоқлашишни истаймиз. Бу сонга 
Америкадаги масжидлар тарихи ва 
уларнинг қурилиш услуби ҳақидаги, 
шунингдек, Америкада фуқаро ҳуқуқлари 
ҳаракатининг кўзга кўринган ва севимли 
фаоли марҳум Роза Парк ҳақидаги 
ҳикояларни киритдик. Яна 50 та штатга 
оид маълумотлар бериб боришни 
кўзлаганмиз ва ушбу сонда Калифорния 
штати тўғрисида маълумот олишингиз 
мумкин. 

 
Ўзбекистондаги ваколатим даврида, 
бир неча маталларни эшитдим. Менга 

«Дўстларингга қалбингни ҳамиша кенг оч» деган матал 
жуда ёқади. Бир-бирини тушуниш барча алоқанинг асоси 
ҳисобланади. Ахборот бюллетенининг номи кўрсатиб 
турганидай, биз дўстликни ва ўзаро тушунишни мақсад 
қилганмиз. АҚШ элчихонасидаги ҳамкасбларим ва мен 
аминмизки, сиз билан Америка Қўшма Штатлари ҳақида 
маълумот билан ўртоқлашар эканмиз, келгусида 
давлатларимиз ва халқларимиз орасидаги дўстлик 
ришталарини янада мустаҳкамлаймиз. Бу йўлдаги саъй-
ҳаракатларимиз маҳсулоти сиз учун қизиқарли ва 
фойдали бўлади деб умид қиламиз. 
 
 
      
  Самимият ила,  
      
  Жон Р. Пурнелл 
 

 Америка Қўшма Штатларининг  
 Ўзбекистон Республикасидаги элчиси  

Элчи Пурнеллнинг мурожаати 

Май  2006 йил  ДЎСТЛИК  1 -СОН  

АҚШ Элчиси Жон Пурнелл 

Инсон ҳуқуқлари ва демократия равнақига интилиш 
АҚШ ташқи сиёсатининг асосий йўналишларидан 
биридир. Давлат Департаменти, бутун дунёдаги 
озодликни севувчи халқларни уларнинг инсон ҳуқуқлари 
муҳофазасига интилишида қўллаб-қувватлаш орқали 
демократия и инсон ҳуқуқлари равнақини АҚШ ташқи 
сиёсатининг барча жиҳатларига сингдиради. 
 
АҚШ мақсадлари қуйидагича: 
 
• Жаҳонда хавфсизлик, барқарорлик ва фаровонликка 
эришиш воситаси сифатида ўз ҳамкорлари билан бутун 
дунёда демократияни тарғиб этиш; 
• Янги шаклланган демократик давлатларга 
демократик тамойилларини татбиқ этишда ва демократик 
институтларни ривожлантиришда кўмаклашиш; 
• Ўз фуқароларини асосий эркинликлардан 
маҳрум этувчи тузумларга қарши сўзлаш. 
 
Инсон ҳуқуқлари ва демократияни илгари 
суришда АҚШ қуйидаги воситалардан 
фойдаланади: 
 
Дипломатия 
 
АҚШ мансабдор шахслари бутун жаҳондаги бошқа 
ҳукуматлар, кўптомонли идоралар, халқаро ташкилотлар, 
нодавлат ташкилотлар ва фуқаролар билан мулоқотда 
бўлиб, уларни инсон ҳуқуқлари амалиётини юксалтириш 
ва демократияга ўтишга чақиришади. 
 
Инсон ҳуқуқлари ҳақида ҳисоботлар 
 
Давлат Департаментининг Инсон ҳуқуқлари амалиётлари, 
Халқаро диний эркинлик ҳисоботи, Инсонлар трафиги 
ҳисоботи ва Инсон ҳуқуқлари ва демократияни қўллаб-
қувватлаш: АҚШнинг ушбу ҳисоботлари дунё 
мамлакатларида инсон ҳуқуқларига оид вазиятга баҳо 
беради ва демократия барпо этишдаги АҚШ кўмагига 
назар ташлайди.  Мазкур йиллик ҳисоботлар АҚШ ва 
бутун дунёда ўзига жиддий эътибор жалб этиб, 
демократик ва инсон ҳуқуқлари жиҳатидан ўзгаришларга 
ёрдам бериб келмоқда. 
 
Демократия ва давлат бошқаруви дастурлари  
 
Давлат Департаменти ва АҚШ Халқаро Тараққиёт 
Агентлиги жаҳонда ҳукуматлар ва фуқаролик 
жамиятларига ўз демократик кўникмаларини 
юксалтиришда техник кўмак кўрсатишади. Масъулиятли 
ҳукумат, инсон ҳуқуқлари, қонун устуворлиги, одилона 

сайловлар, эркин оммавий ахборот воситалари,  
фуқаролик жамияти ва фуқаролар иштирокининг асосий 
ғоялари ҳақида дастурлар ташкил этилади.  
 
Амалиётга асосланган кўмак 
 
Ислоҳот ўтказишга сидқидиллигини намойиш этган 
ҳукуматларга АҚШ молиявий, техник ва сиёсий кўмак 
кўрсатади.  Ислоҳот ўтказиш нияти йўқ ҳукуматларга 
АҚШ кўмагини тўхтатиб қўйиши мумкин. Ҳар қандай 
ҳолатда ҳам АҚШ жамиятда демократик ўзгаришлар учун 
тинч йўл билан интилаётган одамларга ёрдам кўрсатади. 
 
Инсон ҳуқуқларини қўллаб-қувватлаш 
 

• Судан: дипломатик босим, 
оммавий ахборот интервьюлари ва 
Судан ҳукумати ва қуролланган 
гуруҳлар билан кўп томонлама 
мулоқотларда АҚШ қирғинбаротни 
қоралади ҳамда аёллар ва 
болаларга қарши зўравонлик 
ўтказганларни жавобгарликка 
тортишга чақирди. 
• Бирма: АҚШ Бирма хунтасини 

ишчилар ҳуқуқларини тан олиши ва иттифоқларнинг 
мажбурий меҳнатдан фойдаланишини тўхтатишга босим 
кўрсатмоқда. АҚШ, шунингдек, Нобель мукофоти 
лауреати Аун Сан Су Чи ва демократия илгари сурувчи 
бошқа арбобларининг ҳибсга олинганига қарши чиқади. 
• Эрон: АҚШнинг инсон ҳуқуқлари ва демократияга 
оид дастурлари уюшиш ва сўз эркинлиги ҳамда сиёсий 
жараёнда эркин иштирок этиш хуқуқларини қўллаб-
қувватлайди.  Лойиҳалар нуфузли демократик арбоблар 
ва гуруҳлар, жумладан ишчилар, аёллар ва талабаларни 
қўллаб-қувватлашга қаратилган. 
• Куба: АҚШ университет ва ННТларга кубалик инсон 
ҳуқуқлари фаоллари билан ҳамжиҳатликни ўрнатиш, 
мустақил журналистлар овозини баралла эшиттириш 
ҳамда ишчилар ҳуқуқлари муҳофазасида кўмак кўрсатиб 
келмоқда. АҚШ сиёсий маҳбусларга бўлган муносабатга 
қарши чиқишини давом эттирмоқда. 
• Шимолий Корея: АҚШнинг Шимолий Кореяда 
инсон ҳуқуқлари бўйича янги тайинланган Махсус 
вакили халқаро ҳамжамият ва ННТлар билан Шимолий 
Кореяда инсон ҳуқуқлари ва диний эркинлик поймол 
қилиниши ҳақида хабардорликни ошириш учун фаолият 
кўрсатмоқда. 

Инсон ҳуқуқлари: АҚШ ташқи сиёсатининг асосий 
йўналишларидан бири 

Май  2006 йил  ДЎСТЛИК  1 -СОН  

«Озодлик инсон 
қадрининг собит 
талабидир» 
 
АҚШ Президенти 
Жорж Буш  

Ўтган асрнинг 90-йилларида ўтказилган тадқиқотга 
кўра АҚШда 1200 дан ошиқ масжидлар ва Исломий 
марказлар мавжуд, лекин улардан юздан камроғи мас-
жид сифатида лойиҳалаштирилгандир. Тадқиқот натижа-
ларига кўра АҚШдаги мусулмонлар ибодат масканлари-
нинг аксарияти бошқа мақсадларда қурилган бинолар, ма-
салан ўт ўчириш станциялари, театр, омборхона ва дўкон-
ларда ташкил этилган. 
 
Лекин 1965 йилдан кейин, яъни турли давлатлардан 
АҚШга мусулмон муҳожирларнинг биринчи катта оқими 
кўчиб келганидан кейин вазият ўзгарди. Масжидлар фа-
қат мусулмон уммаси учун ибодат жойи ва жамоа марказ-
лари сифатида қурила бошлади. Америкалик мусулмон-
лар орасидаги диний ва миллий хилма-хиллик бинолар-
нинг лойиҳалаштирилиши ва ташкил этилишининг турли 

Нью-Мексико штати, Альбукерке шаҳридаги Исломий марказнинг 
илғор ижодкорона тузилиши геометрия, бўшлиқ, структура ва 
материални бошқадан таҳлил қилади (Kirk Gittings/Saudi Aramco World/
PADIA сурати) 

хиллигида акс этган. 
 
Фотограф ва масжидлар архитектураси тарихчиси, Кемб-
риждаги Массачусетс технология институтида Исломий 
архитектура бўйича Ага Хан дастурида бош тадқиқотчи 
олим доктор Умар Холидий ҳозирги пайтда АҚШда рав-
нақ топаётган масжид архитектурасининг уч турини изоҳ-
лайди.  
 

«Биринчидан, бир ёки бир неча Исломий давлатлардан 
кўчириб олинган анъанавий услубни ўзига жо қилган 
масжидлар мавжуд», дейди доктор Холидий. «Иккинчи-
дан, анъананинг қайта талқини бўлиб, Америка архитек-
тураси билан сингдирилган ҳоллар мавжуд». Учинчиси 
мутлақ илғор бўлиб, уларга масалан Индиана штатида 
Плэйнфилдда жойлашган Шимолий Америка Исломий 
Жамияти қароргоҳи мисол бўлиши мумкин. 
 
Ушбу уч тоифага мансуб масжидларнинг кўпи яна синф-
хоналар, кутубхоналар, анжуман хоналари, китоб дўкон-
лари ошхоналар ва жамоат йиғилиш хоналари ва ҳатто  

Бир  нигоҳ:  
Май  2006 йил  ДЎСТЛИК  1 -СОН  

1990 йилларнинг бошида қурилган Катта Хьюстон Исломий жамияти, 
Техас. (Умар Холидий тақдим этган). 

Калифорниянинг Калвер шаҳридаги  King Fahd масжиди 
(АP/WWP/Damian Dovarganes сурати) 

турар жой хонадонлари сифатида ҳам фойдаланилади.  
 
Масжид меъморчилигидаги яна бошқа муҳим жиҳат 
аёллар ибодат жойидир. Америкада одатда аёллар масжид 
фаолиятининг ажралмас қисми бўлиб, мусулмон жамоа-
сида фаол ўрин тутишади. Одатий америкалик мусулмон 
оилада бутун оила ибодатга келиб, бу аёллар учун алоҳи-
да, одатда ўрта (меззанин) қаватда жой ажратилишини 
талаб қилади.  
 

Кўп ҳолларда Шимолий Америкадаги масжид архитекту-
раси атрофдаги аксарият бинолар лойиҳаларини акс этти-
ради. «Маълум муддатдан сўнг андозавий дизайн шаклла-
ниб, у ўтмишни қўмсаш ҳамда янгилик киритишга бўлган 
туйғуларнинг акс эттурувчи уйғун қоришма бўлади» деб 
ўйлайди доктор Холидий. «Ғарбда пайдо бўлаётган 
масжидлар фақат гумбаз ва миноралар дегани эмас». 

АҚШ  масжидлари  
Май  2006 йил  ДЎСТЛИК  1 -СОН  

Имом Мухаммад Мардинги, чапда, ва Мухаммад Мунируддин 
Мичиган штатининг Деборн шаҳридаги Америка Ислом Марказида 
намоз ўқишмоқда. Ярим гектардан кенгроқ майдонни эгаллаган ушбу 
масжид Детройт шахри ва унинг теварагидаги мусулмон аҳолининг 
ибодат қилиши учун қурилган ва унда бир вақтнинг ўзида мингга яқин 
эркак ва аёл намоз ўқиши мумкин. (АP/WWP/Paul Sancya сурати)  

Индиана штати, Эвансвилл Ислом Марказининг ички кўриниши 
(Charlie Nye/Saudi Aramco World/PADIA сурати) 

Демографик маълумотлар 

• Қўшма Штатлардаги масжидлар: 1,209 та 

• Бирор масжидга алоқаси бор Америка 
мусулмонлари: 2 миллион киши 
• Масжидлар сонининг 1994 йилга нисбатан ўсиши: 25 
фоиз 
• 1980 йилдан бери очилган масжидлар: 62 фоиз 

• АҚШдаги ҳар бир масжид қавмининг ўртача 
миқдори: 1,625 
• Масжидлар фаолиятида иштирок этаётганлар 
орасида Исломни янги қабул қилганлар: 30 фоиз 
• Америка ижтимоий ва сиёсий ҳаётида қатнашиш 
керак деб, қатъий фикр билдираётган америкалик 
мусулмонлар: 70 фоиз 
• Қавми аъзолари орасида осиёликлар, афро-
америкаликлар, араблар бўлган масжидлар: 90 фоиз 
• Америка масжидлари фаолиятида мунтазам иштирок 
этадиган мусулмонларнинг этник таркиби: 

Жанубий Осиёликлар (покистонликлар, 
бенгаллар, ҳиндлар, афғонлар) - 33 фоиз  
Афро-америкаликлар - 30 фоиз 
Араблар - 25 фоиз 
Саҳрои Кабирнинг жанубий ҳудудларидан 
келган африкаликлар - 3.4 фоиз 
Европаликлар (боснияликлар, татарлар, 
косоволиклар ва б.) - 2.1 фоиз 
Оқ танли америкаликлар - 1.6 фоиз 
Жануби-шарқий Осиёдан кўчиб келганлар 
(малайзияликлар, индонезлар ва б.) - 1.3 фоиз 
Турклар - 1.1 фоиз 
Форслар - 0.7 фоиз 
Испанзабон америкаликлар (Лотин 
Америкасидан кўчиб ўтганлар) - 0.6 фоиз 

• Муҳтожларга муайян ёрдам кўрсатаётган Америка 
масжидлари: деярли 70 фоиз  
 
• Кун бўйи ишлайдиган мактаблари бўлган 
масжидлар:  20 фоиздан ортиқ 
 
 
Манба: Америка мусулмонлари ҳаёти, АҚШ Давлат 
департаментининг халқаро ахборот дастурлар бўлими. 

Қуйида Президент Жорж Бушнинг 31 январь куни сўзла-
ган Халққа мурожаат нутқидан ташқи сиёсатга оид лавҳа-
лар келтирилган: 
 
Президент: Хорижда давлатимиз тарихий ва узоқ муд-
датли саъй-харакатларни садоқат ила давом этмоқда – биз 
дунёда зулмга чек қўйишга интиламиз. Баъзилар ушбу 
мақсадни асоссиз идеализм деб тан олишмайди. Аслида 
эса Американинг келажакдаги хавфсизлиги бунга боғлиқ. 
2001 йил 11 сентябрида биз илдизи етти минг миль узоқ-
ликда жойлашган, мақсадига эриша олмаган ва золим 
давлатдаги муаммолар бизнинг мамлакатимизга қотиллик 
ва вайронгарчилик олиб келиши мумкинлигини билдик. 
Диктатуралар террорчиларга бошпана беришади, норози-
лик ва радикализмни туғдиришади, ва оммавий қирғин 
қуролларига эга бўлишга интилишади. Демократик дав-
латлар норозилик ўрнига умид бахш этишади, ўз фуқаро-
лари ҳуқуқлари ва қўшниларини ҳурмат қилишади ҳамда 
террорга қарши курашга қўшилишади. Дунёда озодлик 
томон қўйилган ҳар бир қадам бизнинг мамлакатимизни 
хавфсизроқ қилади ва шундай экан, биз дадиллик ила 
озодлик учун курашамиз. 
 
Озодлик умуман ноумид орзу эмас, балки бизнинг даври-
мизнинг ажойиб воқеасидир. 1945 йилда ер куррасида йи-
гирмадан бироз кўпроқ демократик давлатлар мавжуд 
эди. Бугун уларнинг сони 122та. Ҳамда биз ўзини-ўзи 
бошқариш тарихида янги саҳифа очмоқдамиз, яъни Афғо-
нистонда аёллар сайловга қатор бўлиб чиқишмоқда, ва 
миллионлаб ироқликлар ўз озодликликларини сиёҳ билан 
нишонлашмоқда... ҳамда Ливандан Мисргача эркак ва 
аёллар шахс ҳуқуқлари ва озодлик зарурати ҳақида баҳс-
лар ўтказишмоқда. 2006 йил бошида дунёнинг ярмидан 
кўпроқ аҳолиси демократик давлатларда яшашмоқда. Биз 
Сурия, Бирма, Зимбабве, Шимолий Корея ва Эрон каби 
жойларда яшаётган дунёнинг иккинчи ярмини ёддан чи-
қармаслигимиз лозим, чунки адолат ва бу дунёнинг тинч-
лиги уларнинг ҳам эркинлигини талаб қилади. 
 
Ҳеч ким озодлик муваффақиятини рад эта олмайди, лекин 
баъзи одамлар жаҳолат ила унга қарши курашишади. Қар-
шиликнинг асосий манбаларидан бири радикал Ислом, 
яъни кўпчилик бўлмаган шахслар томонидан улуғ динни 
террор ва ўлим мафкурасига айлантириб олишидир. Бин 
Лодин каби террорчилар оммавий террорга жиддий бери-
лишган ва барчамиз уларнинг эълон қилган мақсадларига 
жиддий ёндашишимиз лозим. Улар бутун Яқин Шарқда 
тошюрак тоталитар назорат тизимини ўрнатиб, ўзларини 
оммавий қирғин қуроллари билан аслаҳалашга интилиш-
моқда. Уларнинг мақсади Ироқда ҳокимиятни эгаллаш ва 
уни Америка ва дунёга қарши ҳужумлар учун бошпанага 

айлантиришмоқчи. Бизга тўғридан-тўғри ташланишга 
ҳарбий кучи бўлмаганлиги сабабли террорчилар қўрқи-
тиш қуролини танлашган. Улар Бесландаги мактабда бо-
лаларни ўлдираётганда ёки Лондонда йўловчиларни порт-
латаётганда ёки боғланган асир бошини танасидан жудо 
қилаётганда, террорчилар ушбу даҳшатлар бизнинг мато-
натимизни синдириб, заминимизда зўравонлик ҳукм су-
ришига умид қилишади. Лекин улар нотўғри ўйлашган: 
биз озодлигимизни севамиз ва уни сақлаш учун кураша-
миз. 
 
Синов пайтида биз ўз мажбуриятларимизни тарк этиши-
миз ва чегараларимиз ичига чекиниш орқали хавфсизлик-
ка эришолмаймиз. Агар биз мазкур қабиҳ ҳужумчиларни 
ўз ҳолига ташлаб қўйсак, улар бизни тинч қўйишмасди. 
Улар жанг майдонини бизнинг соҳилларимизга олиб ўтар 
эди холос. Чекиниш орқали тинчлик бўлмайди. Ва чеки-
ниш обрў келтирмайди. Радикал Исломга ўз мақсадига 
эришишига қўйиб бериш – ҳужум остидаги дунёни ўз аҳ-
волига ташлаб қўйиш, ҳамма учун биз ўз идеалларимизга 
ва ҳатто ўз матонатимизга  ишонмаслигимиз белгиси бў-
лар эди. Лекин душманларимиз ва дўстларимиз шунга 
амин бўлишсин: Америка Қўшма Штатлари дунёдан че-
кинмайди ва биз ҳеч қачон ёвузликка таслим бўлмаймиз. 
 
Америка изоляционизмнинг ёлғон ҳузурини рад этади.  
Биз Европада озодликни сақлаб қолган, ўлим лагерлари 
маҳбусларини озод қилган, демократик давлатлар оёққа 
туриб олишига ёрдам берган ва ёвуз империяга қарши 
турган Давлатмиз.  Яна бир бор, биз мазлумларга ёрдам 
учун тарих ундовини қабул қиламиз ва ушбу дунёни 
тинчлик сари олиб борамиз.  
 
Биз террор тармоқларига қарши ҳужумни давом эттира-
миз. Биз уларнинг кўп раҳбарларини йўқ қилдик ёки қўл-
га олдик ва бошқаларининг ҳам куни етиб келади.  
 
Биз Афғонистонда саъй харакатларимизни давом эттир-
моқдамиз. У ерда ноёб президент ва миллий мажлис янги 
демократия идораларини қуриш сайин террорга қарши 
курашишмоқда. 
 
Биз ғалаба эришиш режаси билан Ироқда ҳужумимизни 
давом этмоқдамиз. Авваламбор, биз ироқликларга бутун 
халқ вакилларидан иборат ҳукумат тузиб, ўтмишдаги но-
розиликларни юмшатиш ва қўзғолончиларни четга суриб 
ташлашга ёрдам бермоқдамиз. Иккинчидан, биз барча 
ироқликлар озодлик нашидасини сезиши учун қайта тик-
лаш фаолиятини давом эттириб, Ироқ ҳукуматига корруп-
цияга қарши курашиш ва замонавий иқтисодиёт қуриш 
ёрдам кўрсатмоқдамиз. Учинчидан, биз террорист уяла- 

Президент Буш дунёда зулмга чек қўйиш  
Халққа мурожаат нутқидан ташқи сиёсатга оид лавҳалар  

Май  2006 йил  ДЎСТЛИК  1 -СОН  

ва озодликни олға суришга чақиради 
  

рига зарбалар бериб, борган сайин душманни енгишга қо-
дир бўлаётган Ироқ кучларини тайёргарликдан ўтказмоқ-
дамиз. Ироқликлар ҳар куни ўз мардликларини кўрсатиш-
моқда, ва биз озодлик учун курашда уларнинг иттифоқчи-
си эканлигимиз билан ғурурланамиз. 
 
Бизнинг Ироқдаги вазифамиз мушкул, чунки душмани-
миз аёвсиздир. Лекин ушбу аёвсизлик янги демократия 
сари улкан олға силжишни тўхтата олгани йўқ. Уч йилдан 
камроқ муддатда мазкур давлат диктатурадан озодлик, 
суверенитет, конституция ва миллий сайловларга эришди.  
Айни пайтда бизнинг коалиция террорчилар кириб кели-
шини тўхтатиш, қўзғолончилар таянч жойларини йўқо-
тиш, ва ҳудудларни Ироқ хавфсизлик кучларига топши-
риш йўлида собитқадам силжимоқда. Мен ғалабага сари 
режамизга ишончим комил…Мен Ироқ халқи иродасига 
ишонаман…Мен ҳарбийларимиз маҳорати ва руҳиятига 
имоним комил. Фуқаро биродарларим, биз ушбу курашда 
ғалаба мақсадидамиз ва ютмоқдамиз. 
 
[…] 
 
Бизнинг террорга қарши ҳужумимиз ҳарбий ҳаракатдан 
кўра кенгроқдир. Охир оқибатда террорчиларни енгиш-
нинг ягона йўли сиёсий эркинлик ва тинч йўл орқали ўз-
гариш имкониятини таклиф қилиш билан уларнинг наф-
рат ва қўрқувга тўла қоронғу назарини енгишдир. Шу са-
бабли АҚШ Яқин Шарқда демократик сайловларни қўл-
лаб-қувватлайди. Сайловлар ўта муҳим – лекин бор-йўғи 
бошланишдир. Демократия қурилиши қонун устуворлиги, 
озчиликлар муҳофазаси ва бир овоз беришдан узоқ давом 
этувчи кучли ва масъул идораларни талаб қилади.   
 
Мисрнинг буюк халқи кўп партиялик президент сайлов-
ларида овоз беришди – энди уларнинг ҳукумати радика-
лизм таъсирини камайтирувчи тинч мухолифат учун им-
коният яратиши лозим. Фаластин халқи сайловларда овоз 
берди – энди Хамас раҳбарлари Исроилни тан оли-ши, 
қуролсизланиши, терроризмни рад этиши ва мустаҳ-кам 
тинчлик устида ишлаши лозим. Саудия Арабистони исло-
ҳотларнинг биринчи қадамларини қўйди – энди улар уш-
бу ҳаракатларни давом эттириб, ўз халқига афзалроқ ке-
лажак таклиф қила олади. Яқин Шарқдаги демократия 
бизникига ўхшамайди, чунки улар ўз фуқаролари анъана-
ларини акс эттиради. Лекин озодлик Яқин Шарқдаги ҳар 
бир давлат келажагидир, чунки озодлик бутун инсоният-
нинг ҳуқуқи ва умидидир. 
 
Заминимиздаги хавфларни енгиш учун биз яна иқтисодий 
юксалиш, касалликларга қарши курашиш, ва ноумид юрт-
ларда умид тарқатиш орқали ҳужумга ўтишимиз лозим.  

 
Изоляционизм нафақат душманларга қарши курашда қўл-
ларимизни боғлаб қўяди, у дўстларимизга ўта эҳтиёж 
пайтида ёрдам беришга йўл қўймайди. Биз хорижда меҳр-
шафқат кўрсатишимиз лозим, чунки америкаликлар 
ОИВ/ОИТС юққан қишлоқлик одам, ёки безгак (малярия) 
юққан чақалоқ ёки геноциддан қочаётган қочоқ ёки қул-
ликка сотилган ёш қизми, барчаси Парвардигор ато этган 
инсоний қадрга эгалигига ишонишади. Биз хорижда 
меҳр-шафқат кўрсатишимиз лозим, чунки қашшоқликка, 
коррупция ва умидсизликка асир бўлган минтақалар тер-
роризм, уюшган жиноятчилик, инсонлар ва гиёҳ савдоси 
манбаларидир. 
 
Яқин йилларда сиз ва мен ОИТС ва малярияга қарши 
мисли кўрилмаган кураш бошладик, қизлар таълимини 
кенгайтирдик, ҳамда иқтисодий ва сиёсий ислоҳотлар би-
лан олға силжиётган ривожланаётган давлатларни муко-
фотладик. Бутун дунёдаги халқлар учун АҚШ фаровон-
роқ ҳаёт учун ҳамкордир. Мазкур ҳаракатларни ташлаб 
кетиш бизнинг дунёда азоб ва бетартибликни кўпайти-
риб, бизнинг узоқ муддатли хавфсизлигимизни емиради 
ва мамлакатимиз виждонини сусайтиради. Мен Конгресс 
аъзоларини Америка меҳр мурруватини кўрсатиш орқали 
Америка манфаатларига хизмат қилишга чақираман. 

Президент Жорж Буш Капитолийда Халққа мурожаат нутқини 
сўзламоқда. 2006 йил 31 январь. (Оқ Уй фотосуратларидан. 
Фотосуратчи: Eric Draper). 

Ҳожаовул иқлими қаттиқ ва об-ҳавоси қуруқ бир макон-
дир. Бу каби ҳудудларда истеъмол қилиш, ювиниш ва ов-
қат учун ишлатиладиган тоза сув жуда танқис ҳисоблана-
ди. 

Қорақалпоғистондаги сувга бўлган эҳтиёжни камайти-
ришга қаратилган маҳаллий ва бошқа кучларни қўллаб-
қувватлаш мақсадида, Америка Қўшма Штатлари Халқа-
ро Тараққиёт Агентлиги (USAID) маҳаллий аҳолининг 
маълум эҳтиёж ва илтимосларини қондиришга уринмоқ-
да. USAIDнинг Маркахий Осиёдаги Миллий Ресурс-
ларни  Бошқариш  Дастури  Қорақалпоғистон 
Қишлоқларига сув етказиш ташкилоти (ҚҚСЕТ) билан 
ҳамкорлик-да узоқ қишлоқларда яшайдиган кшиларнинг 
уйларига ичимлик суви олиб келишни мақсад қилган. 
ҚҚСЕТнинг маҳаллий бошлиқлари сўзларига кўра, бутун 
Қорақалпоғистондаги узоқ қишлоқларни сув билан 
таъминлашга қаратилган лойиҳаларни амалга ошириш 
учун эксковаторлар, генераторлар ва пайвандлаш 
ускуналари зарур бўлади. АҚШ Халқаро Тараққиёт 
Агентлиги бундай зарур жиҳозлар би-ан таъминлади ва 
бошқа тегишли ёрдам кўрсатди. 
 
Бир йилдан ошиқ муддат давом этган лойиҳа жараёнида 
Қорақалпоғистон Қишлоқларига Сув Етказиш Ташкилоти 
раҳбарлари қишлоқ жойларига сув етказиб беришга мўл-
жалланган 150 километр узунликдаги сув қувурларини 
қуриб битказишди. Ҳозирга қадар тахминан 61 800 нафар 
аҳоли тоза ичимлик суви билан таъминланди. Йил 
давомида ҚҚХСТ АҚШ Халқаро Тараққиёт Агентлиги 
билан ҳамкорликда яна қўшимча ҳудудларга тоза сув 
етказиб бериш учун қувурлар ётқизишни давом эттиради. 

Порлоқ келажак қуриш 

Май  2006 йил  ДЎСТЛИК  1 -СОН  

Элчи Пурнелл жаноблари АҚШ Тараққиёт Агентлиги кўмагида барпо 
этилган Қорақалпоғистоннинг Ҳожаовул ҳудудидаги қувурларни 
кўздан кечирмоқда 

Февраль ойида Ўзбекистондаги Аме-
рика Тижорат Палатасининг ойлик 
мажлиси АҚШ Элчихонасининг янги 
биносида бўлиб ўтди. Элчи Пурнел 
жаноблари  Америка  Тижорат 
Палатаси аъзоларига мурожаат қилиб, 
уларнинг ҳозирги бизнес фаолияти, 
Элчихонадаги тадбирлар ва АҚШ 
Давлат Департаментининг Марказий 
Осиё билан боғлиқ масалаларига доир 
турли саволларига жавоб қайтарди. 
Тадбир Элчихона янги биноси бўйлаб 
экскурсияни ва Ўзбекистондаги 
Америка Тижорат Палатаси аъзолари 
шарафига уюштирилган қабулни ўз 
ичига олди. 



9 

 

йўлидаги ҳамкорлик 

Май  2006 йил  ДЎСТЛИК  1 -СОН  

29 январда Тошкент шаҳридаги қайта таъмирланган бола-
лар уйларидан бирининг очилиш маросими бўлиб ўтди. 
Қайта таъмирлашга оид лойиҳалар Америка Қўшма 
Штатлари Қуролли Кучлари Марказий Қўмондонлиги-
нинг Инсонпарварлик ёрдам жамғармаси томонидан мо-
лиялаштирилган. 
 
Элчи Пурнелл жаноблари болалар уйининг директори 
Гули Абакшанова билан янги таъмирдан чиқарилган 
ошхона, гидротерапия хонаси ва тиббиёт клиникаси, шу-
нингдек, 100 нафар болага мўлжалланган саккизта уй, 
ҳамда болалар майдончасининг тантанали очилиш маро-
симида қатнашди. Элчи жаноблари ўз нутқини «Гарчи 
моддий кўмак зарур бўлса-да, мурғак гўдакларга ёрдам 
беришга қаратилган ушбу қўшма лойиҳада ўзаро бир-би-
рини қўллаб-қувватлаш янада муҳимроқдир», дея ҳамжи-
ҳатликка урғу берди. У қиймати 150 000 АҚШ доллари 
бўлган қайта таъмирлаш лойиҳасини назорат қилиб тур-
ган Америка Қўшма Штатлари Қуролли Кучлари аъзола-
ри, шунингдек, ўз вақти, иқтидори ва маблағини етим бо-
лаларга бағишлаган АҚШ Элчихонаси жамоасининг кўп-
лаб авввалги ва ҳозирги аъзоларининг самимий хизматла-
рини кўрсатиб ўтди. 
 

 
Маросимда Тошкент шаҳар Ҳокимияти ва Соғлиқни 
Сақлаш Вазирлигининг вакиллари ҳам иштирок этишди. 

Элчи Пурнелл жаноблари ва директор Гули Гули Абашканова 
Тошкентдаги қайта таъмирланган Болалар уйининг очилиш 
маросимида. 

Ўзбекистон Давлат жаҳон тиллари университети 
қошидаги Республика чет тиллар ўрганиш марказида AC-
CESS микро-стипендия лойиҳасининг Элчихоналарда 
Санъат Дастури (27 февраль 2006 йил). 

2006 йилнинг 27 февраль куни Элчи Пурнелл жаноблари 
талабалар, ота-оналар, ўқитувчилар ва ACCESS дастури-
нинг Элчихоналарда санъат лойиҳаси маъмурлари қат-
нашган 100 кишилик гуруҳ билан учрашди. 
 
Гуруҳ билан ўзбек ва рус тилларида саломлашар экан, 
Элчи жаноблари чет тилларни ўрганишнинг аҳамияти 
тўғрисида баҳс юритди ва Римда яшаб немис тилида сўз-
лашадиган бир япониялик дўстини ҳазил мисол тариқаси-
да келтириб ўтди. Талабалар Элчи жанобларидан ўнлаб 
саволларга жавоб олишди. Шунингдек, талабалар Элчи 
жаноблари ва Жамоатчилик билан алоқалар бўлими бош-
лиғи Дебора Жоунс олдида ўз маҳоратларини намойиш 
этишди. 
 
Элчи Пурнелл Жанобларининг ташрифи сўнгида слайд 
намойиш этилиб, унда элчихонанинг Инглиз тили 
минтақавий бўлими маслаҳатчиси Дэвид Фей томонидан 
тайёрланган янги тўплами кўрсатилди. Учрашув чоғида 
ота-оналар элчихонага чуқур миннатдорчилик изҳор этиб, 
бундай дастурлар болаларда ёрқин келажакка умид 
уйғотишини таъкидлашди. 

Элчи Пурнелл жаноблари Тошкентдаги жаҳон тиллари университети-
нинг ACCESS микро-стипендия лойиҳаси талабаларининг саволларига 
жавоб бермоқда. 

Давлат Департаментининг Парранда гриппи ва юқумли 
касалликлар бўйича бош координатори элчи Нэнси Пау-
элл, парранда гриппи ва грипп пандемиясига қарши олам-
шумул кураш кампанияси учун АҚШ тахминан 334 млн. 
доллар ваъда қилишини эълон қилди. Элчи Пауэлл маз-
кур эълонни 2006 йил 17-18 январда Пекинда ўтган Пар-
ранда ва пандемик грипп бўйича Халқаро донорлар кон-
ференциясида қилди.  
 
АҚШ маблағлари аксарият ҳолларда вирус таҳдид солган 
давлатларга грант ва техник кўмак шаклида берилади. 
Маблағлар ушбу давлатларга турли йўллар билан ёрдам 
кўрсатиш учун сарфланади, шу жумладан миллий тайёр-
гарлик режаларини тузиш ва амалиётда татбиқ қилиш, ку-
затув ва жавоб чораларини такомиллаштириш, ҳайвонлар 
вакцинасининг қўлланилиши ва тарқатилишини кузатиш 
ва баҳолаш, инсонлар учун вакцина ишлаб чиқиш ва си-
наш, тезкор ҳаракат гуруҳлари ва тиббий ходимларни та-
йёргарликдан ўтказиш ва парранда гриппи вируси тарқа-
лишини кучайтирувчи амалиётларни чегаралаш учун жа-
моат хабардорлиги ва мулоқот кампанияларини қўллаб-
қувватлаш киради. АҚШ ваъда қилган маблағлар қисман 
халқаро тадқиқот фаолияти ва халқаро техник агентлик-
лар, хусусий сектордаги ҳамкорлар ва нодавлат ташки-
лотларнинг гриппга доир ишини қўллаб-қувватлаш учун 
фойдаланилади. 
 
Ўтган йили сентябрь ойида БМТ Бош Ассамблеясидаги 
нутқида Президент Жорж Буш парранда гриппи билан ку-
рашиш ва инсонлар орасида пандемия хавфига қарши чо-
ра кўриш учун «Халқаро ҳамкорлик» тузилишини эълон 
қилди. Президент «фуқароларимизни ҳимоялаш, касал-
ларни даволаш ва азоб тортганларга ёрдам кўрсатиш дунё 
ҳамжамиятининг инсоний бурчидир», деди. 
 
Конференция ташкилотчиларининг сўзларига кўра, барча 
донор давлатлар ва ташкилотлардан ажратишга ваъда 
қилинган умумий ёрдам миқдори 1.9 млрд. долларга етди. 
АҚШ ажратишга ваъда қилган ёрдам вирусга қарши 
оламшумул кураш учун ажратилган энг катта миллий 
ҳисса бўлди. 
 
Конференция қатнашчилари яна алоҳида мамлакат дара-
жасида вирус билан курашиш учун кучли дастурлар му-
ҳимлиги, касаллик тарқалиши ҳақида ахборот 
алмашиниш учун шаффофликнинг муҳимлиги ва Жаҳон 
Банки томонидан донор кўмагини мувофиқлаштириш 
мақсадида таклиф қилинган «молиялаштириш 
жадвалини» муҳокама қилишди.  
 
Парранда ва пандемик грипп бўйича халқаро ҳамкор-

лик: Ўзининг сентябрь ойида БМТда сўзлаган нутқида 
Президент парранда гриппига қарши кураш ва пандемия 
эҳтимоллигига дунёнинг тайёрлигини кучайти-риш бўйи-
ча АҚШ ташаббусини эълон қилди. Ҳамкорликнинг мақ-
сади мазкур масалани давлатлар кун тартибида кўтариш-
га қаратилган; донорлар ва таъсир остида қолган халқлар 
орасида чораларни мувофиқлаштириш; ресурсларни са-
фарбар қилиш ва тақсимлаш; шаффофлик ва кузатувни 
такомиллаштириш; тайёргарлик режаларини тузиш; ва 
пандемик гриппни аниқлаш, чегаралаш ва қарши чора кў-
риш учун маҳаллий салоҳиятни оширишдир. 88 давлат ва 
9 халқаро ташкилотлардан нуфузли мансабдор шахслар 
2005 йилнинг 6 ва 7 октябрь кунлари Вашингтонда Ҳам-
корлик учун татбиқ мажлисида қатнашишди. Улар кейин-
ги чоралар учун қуйидаги уч истиқболли соҳани белги-
лашди: дори ва анжомлар заҳираларини йиғиш; вакцина 
ишлаб чиқиш ва тарқатилишини тезлаштириш, ҳамда 
тезкор қарши чора ва чеклов чораларини татбиқ этиш. 
 
Салоҳиятни оширишда АҚШ раҳбарлиги: 2005 йил 11 
майда Президент Жанубий-Шарқий Осиёда парранда 
гриппини тарқалишига йўл қўймаслик ва назорат мақса-
дида 25 млн. доллар ажратиш ҳақида фавқулодда қўшим-
ча бюджетни имзолади.  Мазкур маблағ АҚШ Жанубий-
Шарқий Осиёдаги зарар кўрган давлатлар ва Жаҳон Соғ-
лиқни Сақлаш Ташкилотига ўтган йили грипп пандемия-
сига тайёргарлик мақсадида кўрсатган техник кўмак ва 
грантлар учун сарфланди. 1 ноябрь куни Президент Буш 
Грипп пандемияси бўйича Миллий стратегияни эълон 
қилди ва стратегияси татбиғини фавқулодда 
молиялаштиришни, жумладан тарқалишлар ўчоғини 
аниқлаш ва чегаралаш учун кузатув ва жавоб чоралари 
салоҳиятини ошириш учун халқаро миқёсдаги ҳаракатлар 
учун 251 млн. доллар ажратишни сўради. 
 
Халқаро ҳамкорлик ва режалаштириш: Соғлиқни сақ-
лаш ва аҳоли учун хизматлар, Давлат, Қишлоқ хўжалиги 
департаментлари ва АҚШ Халқаро Тараққиёт Агентлиги-
да ишловчи Буш маъмуриятининг мартабали ва 
мансабдор шахслари, асосий халқаро ташкилотлар 
вакиллари билан биргаликда парранда гриппига қарши 
курашда хал-қаро миқёсдаги муаммоларни биргаликда, 
мувофиқлаш-тирилган ва самарали тарзда ечиш учун 
октябрь ойида Жанубий-Шарқий Осиёга саёҳат қилишди. 
Улар АҚШ кузатув ва профилактика; тайёргарлик, 
режалаштириш ва қамров; ҳамда жавоб ва локализация 
чораларини ўтказишга  тайёрлигини таъкидлашди. 
 
Икки томонлама ташаббуслар: АҚШ Индонезия, Синга-
пур ва Хитой мамлакатлари билан парранда гриппига 
қарши курашда ҳамкорликни кучайтирмоқда.  

АҚШ парранда гриппига қарши жаҳон бўйлаб кураш 
учун 334 млн. доллар ажратиш мажбуриятини олди 

АҚШнинг Покистондаги зилзила фалокати муносабати 
билан кўрган чоралари 
 
Америка кўрсатган ёрдам: 
 
• Америка Қўшма Штатлари 8 октябрдаги фожеали ва 
вайронакор зилзила туфайли Покистоннинг ёрдам сўро-
вига дарҳол ва саҳийлик билан жавоб қайтарди. Бизнинг 
ёрдамимиз инсонпарварлик қадриятларимиз ва Покистон-
га нисбатан садоқатимиз билан чамбарчас боғлиқ. 
• АҚШ зилзила қурбонларига ёрдам ва қайта тиклаш 
ишларида Покистон халқига ёрдам ва Покистон ҳукума-
тининг зилзила оқибатлари билан кураш ишларини қўл-
лаб қувватлаш учун жами ҳисобда 510 миллион доллар 
ажратиш мажбуриятини олди. Бу ўз ичига инсонпарвар-
лик ёрдами ва қайта тикланиш учун $300 миллион, қур-
бонларга ёрдам ишларида ҳарбийлар иштироки учун $110 
миллион ва АҚШнинг хусусий сектор вакилларидан ку-
тилган камида $100 миллионни ўз ичига олади. 
• АҚШ халқаро ҳамжамиятни Покистонга сахийлик 
билан ёрдам беришга рағбатлантирди. 19 ноябрда Покис-
тонда ўтган Донорлар Конференциясида 75 та мамлакат 
ва халқаро ташкилотлар ёрдам ва қайта тиклаш учун 
аввал олинган ва янги мажбуриятлар билан умумий $6,2 
миллиард молиявий ёрдам кўрсатиш ваъдасини беришди. 
• Қишнинг бошланиши кўплаб зилзилада омон қолган-

ларнинг қи-
йинчиликлари 
сонини оши-
ради. Зилзила-
дан азият чек-
к а н л а р н и н г 
қиш ойларида 
қониқарли уй-
жой билан 
таъминлашда 
Покистон ҳу-
куматига ёр-
дам бериш 
АҚШ учун ус-
тувор йўна-
лиш бўлиб 
қолмоқда. 

• АҚШнинг Покистонга ёрдами бошпана, қутқарув ан-
жомлари, дори-дармон, сув, санитария ва ташкиллашти-
риш ишларидаги биринчи даражали эҳтиёжларга қаратил-
ган. Шу кунгача нодавлат ташкилотлар ва БМТ орқали 
зилзила зарар етказган жамоаларни АҚШ $79,8 миллион-
дан ортиқ миқдордаги инсонпарварлик ёрдами ва озиқ-
овқат билан таъминлади. 

 
Сафарбар этилган АҚШ ресурслари: 
 
• 1000дан ортиқ АҚШ ҳарбий хизматчилари қутқарув 
ишларида ёрдам бериш учун Покистонда туришибди.  
АҚШ ҳарбийлари Покистон Ҳукумати таклифи билан ёр-
дам ишларига кўмак кўрсатишни то мезбон давлат, БМТ 
фуқаролар фавқулодда вазиятлар муассасалари, БМТ, 
ННТлар ва бошқа донор ташкилотларга масъулиятни ўзи-
га олгунга қадар давом эттиришади. 
• АҚШ вертолетлари ҳавога 3300 мартадан ошиқ кўта-
рилиб, фалокат жойига 4 минг тоннадан ошиқ қутқарув 
анжомларини етказиб, 15000 нафардар ортиқ кишини, 
жумладан 4000 та тиббий ёрдамга муҳтожларни 
ташишди. 
• 250 дан ортиқ АҚШ ҳарбий ва фуқаровий юк авиа-
рейсларида 7000 дан ошиқ тиббий анжомлар, озиқ-овқат, 
бошпана материаллари, адёллар ва қутқарув ускуналари-
ни етказилди. 
• 125 кишилик Ҳарбий денгиз кучларининг кўчма қу-
рилиш батальони вайроналарни тозалаш ва уйсиз қолган 
одамлар учун лагерларда хўжалик биноларини қуришда 
ишлашмоқда. 
• Музаффарободда ишлаётган АҚШ армияси кўчма хи-
рургия госпитали ва Шинкарияда ишлаётган Қўшма тиб-
бий ёрдам гуруҳи 9000 ортиқ  жароҳатланган шахсларга 
тез тиббий ёрдам кўрсатишди. 
• АҚШ ҳарбийлари Покистоннинг қутқарув ва ёрдам 
ишларида ёрдам учун зарур кадрлар ва асбоб-ускуналар 
етарлилигини таъминлаш мақсадида доим ёрдамга эҳти-
ёжни баҳолаган ҳолда Покистон ҳукумати билан 
фаолиятни яқиндан мувофиқлаштириб боришмоқда.  
Ҳозирги ёрдам ҳажмида бирор ўзгаритириш Покистон 
ҳукумати билан маслаҳатлашилгандан сўнг ва унга 
асосланиб қилинади. 
 
Хусусий сектор иштироки: 
 
• Зилзила муносабати билан АҚШдан кўрсатилган ху-
сусий ҳомийлик ёрдами 73 млн. долларга етди. Мазкур 
маблағлар Покистоннинг ушбу вайронагарчилик келтир-
ган фалокатдан тикланиши учун ҳали хам жуда муҳим-
дир. 
• Президент Буш томонидан қўллаб-қувватланган 5 та-
ниқли корпорациялар раҳбарлари Жанубий Осиё Кўмак 
Жамғармаси орқали тикланиш ва ёрдам учун бутун мам-
лакатдаги жисмоний ва юридик шахслардан ёрдам маб-
лағлари йиғишга киришишган. Ҳозиргача ушбу янги 
жамғармага 24 млн. доллар йиғилди. 

Американинг Покистондаги зилзила қурбонларига 
ёрдами 

212 АҚШ армия кўчма жарроҳлик госпитали 
ҳамшираси Хантсвилллик (Юта штати) Кристен 
Хайер 60 ёшлик зилзила қурбони Дари Жайимни 
Музаффарободдаги (Покистон) касалхонада 
даволамоқда. 26 октябрь, 2005. (АP/WWP/Richard 
Vogel фотосурати) 

«Олтин штат» номини олган Калифорния катталиги бўйи-
ча Аляска ва Техас штатларидан кейин учинчи ўринда ту-
ради. Олтин конларининг топилиши натижасида 1849 
йилда минглаб олтин изловчиларнинг бу штатга иммигра-
цияси Калифорниянинг 1850 йилда Иттифоққа киришига 
ёрдам берди. Бугун катта миқдордаги ёғоч заҳираси мав-
жуд бўлган Калифорния мамлакатдаги аҳолиси энг кўп 
бўлган ва Американинг асосий қишлоқ хўжалигига ихти-
сослашган штати ҳисобланади. Шунингдек, унда 
Америка кинолари ва телевизион саноати маркази бўлган 
Голливуд ҳам жойлашган. Сакраменто Калифорниянинг 
пойтахтидир, тилларанг лолақизғалдоқ штат гули 
саналади. 
 
О л т и н г а 
и н т и л и ш 
д а в р и д а н 
эътиборан, 
м амл а к а т 
ичидаги ва 
д у н ё н и н г 
б о ш қ а 
жойларида-
ги одамлар 
Калифор -
нияни им-
кониятлар 
ўлкаси деб 

қараб келишган. Бу-
гунга келиб, Кали-
форния орзусида юр-
ганларнинг унга ки-
риб келиши давом 
этар экан, ушбу штат 
фуқароларининг шуҳ-
рати чин маънода 
курраи заминдаги 
барча ҳудудларда акс 
этмоқда. 
 
Олтин штатда мамла-
катдаги бошқа штат-
ларга қараганда ис-
панча сўзлашадиган 
одамлар, асл америка-
ликлар, хитойлар, фи-
липпинлар, корейс ва 
вьетнамликлар кўпчи-
ликни ташкил қилади. 
 

Калифорнияликларни ўрганишнинг энг яхши йўлларидан 
бири этник ресторанларга ташриф буюришдир. Уларда 
хитойча «дим сум» (чучвара ва бошқа егуликлар), японча 
«суши» (гуруч билан хом балиқ), америкача гўшт-кабоб, 
никарагуача таом, мексиканча балиқ ва «пад таи»лардан 
тотиб кўриш мумкин. 
 
Штатда тез-тез ўтказиладиган фестивал ва турли 
байрамлар ҳам ундаги анъаналарнинг хилма-хиллигини 
намойиш этади. Одатда февраль ойида Сан-Францискода 
бўладиган йиллик Хитойча Янги Йил фестивали ва 
намойиши рақс тушаётган йирик аждарҳо ва ёрқин 
нурларга чулғанган сузувчи мосламаларнинг бўлиши 
билан қизиқарли тус олади. Май ойининг бошларида 
мексика-америкаликлар бутун штат бўйлаб «Синко де 
Майо»ни нишонлашади. Катта тантаналарнинг кўпчилиги 
Лос-Анжелес ва Сан-Хоседа ўтказилади. 
 
Ҳар йили июнь ойида бутун мамлакатдаги туб 
америкалик қабилалар Сан-Диегога йиллик Ҳинд 
Ярмаркасида рақс тушиш ва қўшиқ куйлаш учун 
йиғилишади. Ёзнинг охирида Лос-Анжелесдаги 
африкаликлар бозори ва маданий дастурида бутун 
дунёдаги Африка маданияти нишонланади. 
 
Ҳар йили июль ойида Санта Барбарадаги Француз 
фестивалида Франция мусиқаси, санъати, рақси ва 
таомлари намойиш этилади. Август ойида эса Япон 
Маданий Бозори Сакраментода ўтказилади. Бу анъанавий 
50 йиллик тарихга эга фестиваль япон таомлари, ашула ва 
рақси, санъати ҳамда Тайко дўмбирачиларига 
бағишланади. 

Калифорния штати - 

Диснейленд, Уйқудаги Гўзал Қасри; 
(Robert Holmes олган сурат) 

Ёсемите Миллий боғи, туннель кўриниши (Robert 

Олтин Дарбоза Кўприги, Сан-Франциско (Robert Holmes олган сурат) 

Америка кино ишлаб чиқариш маркази – 
Голливуд тарихи 

 

Голливуд Нью-Йоркда оғир асбоб-ускунани лицензия-
лаштириш тўловлари орқали кино саноати устида яккаҳо-
кимликни ўрнатишга интилган Томас Эдисон ҳаракатла-
рига қарши ўлароқ ташкил этилган. «Универсал студия-
лар» 1912 йилда тузилган. Бу студияда 1913 йилда иш-
ланган биринчи бадиий фильм 450 000 доллар фойда кел-
тирди. 1914 йилда «Универсал» Шимолий Голливудда 
«Тейлор Ренч»ни сотиб олди ва студия ташкил қилди. 
«Дамон ва Пифиас» «Универсал шаҳар»да ишланган би-
ринчи фильм бўлди. Голливуднинг йил давомида фильм 
ишлашга имкон яратадиган қуёшли иқлими фильм яра-
тувчилар эътиборини ўзига қаратди. Иккинчи жалб қила-
диган томони унинг Мексикага яқинлигида эди ва бу ҳол, 
мабодо  Эдисон уларни Жанубий Соҳилда таъқиб қилгу-
дай бўлганда, фойдали бўлган бўларди. 
 
20-асрнинг биринчи ярмида Голливуд фильмларининг 
асосий ютуғи унинг студия тизимига ихтисослашгани 
бўлди. Бу тизимга кўра, студиялар кинорежиссёр ва юл-
дузлар билан узоқ муддатли шартнома тузган. Юлдузлар 
ҳар йили 4-5 янги фильмда иштирок этишган. Бундай сту-
диялар йирик кинотеатрлар занжирига эгалик қилиб, 
уларнинг тарқатилишини назорат қилган. Лекин бу фао-
лият монополияга қарши қонун чиққач, 1949 йилда тўхта-
тилган. 
 
1950 йилдан эътиборан киноюлдуз ва режиссерлар анча 
мустақил бўлиб борган. Аср охирига келиб, қисқа муд-
датли ва бир лойиҳали компаниялар, ҳамда мустақил 
фильм яратувчилар жуда кўп фильмлар ишлашди. Асосий 
киностудиялар бора-бора эътиборни фильм ишлаб чиқа-
ришга эмас, балки фильм тарқатишга ва молиялаштириш, 
қулайликлар яратиш, ҳамда техник жиҳозлар билан таъ-
минлаш каби турли хизматларга қаратишди. 
 
Шунингдек, 1950 йиллардан бошлаб, асосий студиялар ўз 
фаолиятларининг бир қисмини теле-шоулар ташкил 
этишга қаратишди. Кейинчалик Голливуд ва қўшни Бур-
банк телетомошаларнинг марказига айланди. Ҳозир ҳам 
энг кўп кўриладиган теледастурлар Калифорнияда тайёр-
ланади. 
 
90-йилларга келиб, Голливуд, йирик ишлаб чиқариш ва 
тизимдаги янги имкониятлари билан Мэдисон Эвеньюда-
ги кўплаб теледастурлардан ҳам ўзиб кетди. Бунда Лос-
Анжелес Реклама Агентлигининг ўрни беқиёс бўлди. 
Бундан ташқари, ушбу саноатдаги куч баланси жанубга 
томон оғишда давом этди. Тўрт етакчи тижорат тармоғи-
нинг иккитаси ҳозирда Калифорнияда жойлашган «Дис-

ней» (ABC) ва «Fox» компанияларига тегишлидир. 
 
Манбалар: Калифорния штатининг расмий сайти, Кали-
форнияга сайёҳлик ва туризм комиссияси, ҳамда Кали-
форния Молия Департаменти. 

Олтин штат 

Қисқа сатрларда: 
 

• Пойтахт шаҳар: Сакраменто 

• Губернатор: Арнольд Шварцнегер  

• Давлатчилик санаси: 1850 й. 9 сентябрь (31-штат) 

• Аҳолиси: 35 893 799 (2004 йил) 

• Майдони: 155 973 м2; учинчи йирик штат    

• Штат номининг келиб чиқиши:испанлар томонидан 
қўйилган, 1510 й. Монтальво ёзган испанча романдаги 
«Калифа» - афсонавий жаннат сўзидан олинган  

• Йирик шаҳарлари: Лос-Анжелес, Сан-Диего, Сан-
Хосе, Сан-Франциско, Лонг Бич 

• Иқтисоди: 
∗ Калифорониянинг йирик саноатига қуйидагилар 

киради: туризм, ишлаб чиқариш, қишлоқ хўжалиги, 
телекоммуникация, муҳандислик хизмати, аэрокос-
мос, кўнгилочар соҳа (кинофильмлар, ТВ ва овоз 
ёзиш), микроэлектроника, биотехнология. 

∗ Калифорния Америка Қўшма Штатлари жами миллий 
маҳсулотининг 13 фоизини ишлаб чиқаради. Ҳозирда 
Калифорния дунёдаги  энг йирик иқтисодга эга бе-
шинчи ва мамлакатда экспорт бўйича биринчи ўринда 
турадиган штатдир. 

∗ 2.6 миллиондан ортиқ кичик бизнес Калифорниядаги 
барча иш берувчиларнинг 98 %ни ташкил қилади. 

АҚШ харитаси (U.S. Census Bureau томонидан тақдим этилган) 

(Боши 1-бетда) 
 
тиби ва унга қадар, Миллий хавфсиз-лик масалалари 
бўйича маслаҳатчиси лавозимида ишлаганда, жаноб Фрид 
у билан биргаликда иш олиб борган. Ден, сизни бу ерда 
кўришдан бағоят мамнунмиз.   
 
К/Ё Фрид: Рахмат, Элчи жаноблари. Барчангизга ташак-
кур ва аввало сизларни куттириб қўйганим учун узримни 
қабул қилинг. Мен ҳозиргина Президент Каримов билан 
бўлган учрашувдан қайтдим. Учрашув мен ўйлагандан 
кўра узоқроқ давом этди. Шунинг учун, илтимос, узрим-
ни қабул этинг. Мен Тошкентга кеча кечқурун, турли хил 
агентликлар, Миллий хавфсизлик кенгаши, ҳамда Мудо-
фаа Вазирлиги вакилларидан ташкил топган делегация 
билан биргаликда келдим. Бизнинг ушбу ташрифдан мақ-
садимиз, ўта мураккаб холатдан кейин Ўзбекистон билан 
бўлган икки томонлама алоқаларни муҳокама қилишдан 
иборат эди. Мураккаб холатлар, жумладан, Андижондаги 
воқеалардан кейин инсон ҳуқуқлари ҳолати бизни қаттиқ 
ташвишга солганини билдирганимиздан сўнг ушбу уч-
рашув бўлиб ўтди. Бизнинг мақсадимиз икки давлат ўрта-
сидаги алоқаларни давом эттириш ва ҳамкорлик учун, 
2002 йилги Қўшма Декларациядан келиб чиққан ҳолда 
асосларни аниқлашдан иборат эди. Декларацияни тилга 
олишимдан мақсад шуки, айнан ўша Декларацияда ўзаро 
ҳамкорлигимиз асосланиши керак бўлган бир қатор маса-
лалар ёритилган.  
 
Ушбу масалалардан биринчиси, қўшма декларацияда би-
ринчи навбатда акс эттирилган масала – бу демократия 
бўлиб, унга инсон ҳуқуқлари ва сиёсий ислоҳотлар ҳам 
киради. Шунингдек, қўшма декларация хавфсизлик бўйи-
ча ҳамкорликни ҳам ўз ичига олган бўлиб, унга терро-
ризмга қарши курашда ҳамкорлик ва иқтисодий ҳамкор-
лик киради. Президент Каримов билан бўлган учрашувда 
мен ушбу қўшма декларацияни Ўзбекистон-АҚШ алоқа-
лари асоси сифатида бир неча бор тилга олдим ва биз 
унинг тамойилларига қайтамиз, деган умидни билдирдим. 
Котиба Райс айтганларидек, бизнинг хавфсизликка ва де-
мократияга бўлган эьтиборимиз бўлинмас ва яхлитдир. 
Биз Ўзбекистон билан бўлган алоқаларимизни тилга 
олинган жабҳаларнинг барчаларида иш олиб борсаккина 
давом эттира ва ривожлантира оламиз. Бизнинг мақсади-
миз ҳам шундан иборат. Менинг Президентим ва Котиба 
Райс дунё бўйлаб демократия қарор топишининг аҳамия-
тини таькидлаганлар ва ушбу масалада ҳеч қандай истис-
но киритмаганлар.  
 
Мен Президент Каримов билан бўлган мулоқотни жадал, 
серқирра, очиқ, ўзаро ҳурматга асосланган, деб тавсифлай 
оламан. Биз шу тарзда давом эттиришга қарор қилдик. 
Биз, иккала давлат, юқорида тилга олинган масалалар-
нинг барчаси бўйича мулоқотни давом эттириш керак, 
деган тўхтамга келдик. Биз муҳокама қилинган масала-
ларнинг барчаси бўйича ҳам келишувга келганимиз йўқ, 
десам тўғри бўлади. Мен, Америка Қўшма Штатлари ду-

нё бўйлаб фуқаролик жамиятини, жумладан нодавлат 
ташкилотларни қўллаб-қувватлашини таькидлаб ўтдим. 
Шунингдек, АҚШ заминида фаолият юритувчи хорижий 
нодавлат ташкилотлари бемалол ўз фаолиятларини юри-
тишларини айтиб ўтдим. Умид қиламанки, менинг ушбу 
ташрифим АҚШ ва Ўзбекистон юқорида мен айтиб ўтган 
тамойиллар асосида ўзаро алоқаларни ривожлантиришни 
бошлаган даврни бошлаб беради. Ушбу давр ўзаро ҳам-
корликдан иборат бўлиб, у нафақат терроризмга қарши 
курашда, балки демократияни ривожлантиришда, инсон 
ҳуқуқларини ҳимоя қилишда, фуқаролик жамияти ва иқ-
тисодий ислохотлардаги ҳамкорлик бўлмоғи лозимки, бу-
ларнинг барчаси қўшма декларацияда аниқ ва равшан акс 
эттирилган.  
Бу ерда мен Америка корхоналари вакиллари ва Америка 
нодавлат ташкилотлари вакиллари билан учрашдим. Мен 
Ўзбекистоннинг бир қатор етук шахслари, ҳамда ташқи 
алоқалар йўналишида муқаддам иш олиб борган инсон-
лар билан тушлик қилдим. Эртага эса Ўзбек фуқаролик 
жамияти вакиллари билан учрашаман. Мен барча суҳбат-
дошларимга бир хил хабарни етказдим: Америка Қўшма 
Штатлари мен юқорида тилга олган тамойиллар асосида 
Ўзбекистон билан яхши алоқалар олиб бориш 
тарафдоридир.  
 
Эртага, мен ва делегациямиз Қирғизистонга борамиз ва 
ушбу ҳафтанинг охирида Қозоғистонга ташриф буюра-
миз. Энди эса мен барча саволларингизга жавоб беришга 
тайёрман ва яна бир бор сизларни куттириб қўйганим 
учун узр сўрайман. Мен Президент Каримов билан бўл-
ган учрашув бунчалик узоқ давом этади, деб ўйламаган 
эдим ва ўз вақтини ажратгани учун унга миннатдорчилик 
билдираман.  
 
Савол: Жаноб Фрид, Андижонлик айбланувчилардан би-
рининг Америка Элчихонасидан пул олганлиги ҳусусида 
кеча берган гувоҳлигига сизнинг муносабатингиз қандай? 
 
К/Ё Фрид: Андижондаги воқеалар бўйича бўлган суд жа-
раёнида Америка Қўшма Штатларига қарши бир неча 
айбловлар бўлди. Ушбу айбловлар мутлақо асоссиз. Аме-
рика Қўшма Штатлари ислом экстремизмида айбланган 
шахсларга ёрдам кўрсатган деган таькидлар, айниқса, 
АҚШ 4 йил мобайнида айнан шундай шахсларга қарши 
жанг олиб борганидан кейин, мутлақо асоссиздир ва жа-
вобга ҳам лойиқ бўлмаса керак. Шундай бўлса ҳам ҳеч 
бўлмаганда сизнинг саволингизга жавоб беришим керак, 
деб ўйлайман. Билишимча, айнан ўша айбланувчи мақса-
ди халифалик қуриш бўлганини айтган. Америка хукума-
ти кўп нарсалар хусусида танқид остига олинган бўлсада, 
бугунги кунга қадар биз Марказий Осиёда халифалик 
ташкил этишга бўлган ҳаракатда айбланмаган эдик. Ме-
нимча ушбу мавзуни давом эттиришга хожат йўқ. 
 
Савол: Жаноб Фрид, Ўзбекистон Президенти билан бўл-
ган суҳбатингизда Хонободдаги база ҳусусида бирон бир 
тўхтамга келиндими? Илтимос, шу ҳақида гапириб бер-
сангиз.  

К/Ё Фрид: Ўзбекистон ҳукумати ўзаро келишув шартла-
ридан келиб чиққан ҳолда ушбу базани бартараф этиш та-
лабини қўйди ва биз ҳеч қандай муҳокамасиз базани олиб 
чиқиб кетиш мақсадидамиз. Биз Ўзбекистон 
ҳукуматининг ушбу талабига ҳурмат билан қараймиз. 
Мен бу ерга ушбу қарор қайта кўриб чиқилишини сўраш 
учун келганим йўқ. Мен қарор қайта кўриб чиқилишини 
бевосита ёки билвосита сўраганим йўқ. Бу менинг 
ташрифимдан кўзланган мақсад эмас. Бу масалага бошқа 
масалаларни муҳокама қилиш жараёнида тўхтаб ўтилди.  
 
Савол: Ўз нутқингизда сиз барча масалалар юзасидан 
ҳам келишувга эришилмаганлигини айтиб ўтдингиз. Бу 
қайси масалалар эканлиги ва улар бўйича келишувга эри-
шиш учун нима қилиниши кераклиги ҳақида тўхтаб ўт-
сангиз?  
 
К/Ё Фрид: Мен Президент Каримов билан муҳокама қи-
линган барча масалалар бўйича муфассал маьлумот бе-
ришни истамайман. Бундай қилиш мулоқотнинг махфий-
лигига зид бўлган бўлар эди. Мен эса ушбу махфийликни 
ҳурмат қилишим шарт. Биз мулоқотимиз давом этиши ке-
раклиги бўйича келишувга эришдик. Бу ерда мен билан 
бўлган мулоқот эмас, иккала давлат ўртасидаги мулоқот 
хусусида гап кетяпти. Биз терроризмга қарши курашда 
умумий қизиқишларга эга эканлигимиз хусусида кели-
шиб олдик. Шуни айта оламанки, биз Андижон воқеалари 
бўйича ва нодавлат ташкилотлари ва демократияга Аме-
рика кўмаги хусусида якуний келишувга эришганимиз 
йўқ. Менимча, шундай дейиш тўғри бўлади.  
 
Савол: Америка базаси Ўзбекистонни тарк этадиган са-
нага аниқлик киритсангиз. База қачон мамлакатни бутун-
лай тарк этади ва қаерга боради, шунга аниқлик кирит-
сангиз. Чунки, миш-мишларга асосланган маьлумотлар 
турлича. Кимдир бу ноябр ойида бўлади деса, кимдир ок-
тябрда дейди. Қўшинлар қачон ва қаерга кўчирилади?  
 
К/Ё Фрид: Ушбу мавзу бўйича ташкилий масалаларни 
муҳокама қилиш менинг ваколатимга кирмайди. Бу Му-
дофаа Вазирлиги ҳамкасбларим зиммасида. Биз, база 
бўйича шартлардан бири бўлган ўзаро келишувга 
асосланган санага риоя қиламиз. Бошқа қандай ишларни 
амалга оширишимиз мумкинлиги ҳақида гапириш иста-
гим йўқ ва бу менинг ваколатимда ҳам эмас. Мен ушбу 
минтақага ҳарбий база бўйича масалаларни муҳокама қи-
лиш учун келганим йўқ. Давлат Котиби Ёрдамчиси сифа-
тида бу менинг вазифамга кирмайди.  
 
Савол: Президент билан бўлган учрашувингиз бошқа уч-
рашувларга нисбатан анча узоқ давом этди. У Андижон-
даги воқеаларда ҳақиқатдан ҳам Америка иштироки бор 
деб ўйлайдими, шу хусусида сизнинг шахсий фикрингиз 
қандай?  
 
К/Ё Фрид: Мен Президент аслида нима ҳақида ўйлаётга-
нини тавсифлай олмайман ва бундай қилишга ҳаракат қи-
лиш ҳам тўғри бўлмас эди, деб ўйлайман. Ўз тарафимдан 

мен жуда аниқ фикрни билдирдим. Андижондаги воқеа-
лар биз учун кутилмаган воқеа бўлди. Биз уларни олдин-
дан билмаган эдик. Биз қамоқ ёки бошқа давлат иншоат-
ларига бўлган хужумни ҳеч қачон, ҳеч қандай кўринишда 
қувватламаганмиз ва бунга ҳайриҳоҳлик билдирмаган-
миз. Биз тинч аҳолига қарши ўт очилишини танқид қили-
шимиз ва тинч аҳоли орасида қурбонлар бўлишига қар-
шилигимиз жуда яхши маълум. Бугунги мулоқот жараё-
нида мен мазкур воқеаларда Америка иштироки ёки улар-
ни олдиндан билганлиги хусусидаги айбловлар, юқорида 
айтганимдек, мутлақо асоссиз эканлигини бир неча бор 
таъкидлаб ўтдим. 
[...] 
Савол: Айтишларича, Америка Қўшма Штатлари ўз қў-
шинларини Хонобод ҳарбий базасида жойлаштириш учун 
23 миллион АҚШ доллари ажратган. Айни вақтда, айтиш-
ларича, ушбу ҳамкорликни давом эттириш учун Ўзбекис-
тон қўшимча маблағ сўраётган экан. Шу ростми?  
 
К/Ё Фрид: Бутунлай эмас. Биз базадан фойдаланиш учун 
пул тўламаймиз, биз базага эгалик қилиш ҳуқуқи учун 
пул тўламаймиз. Сиз тилга олган 23 млн. АҚШ доллари 
Ўзбекистон томонидан кўрсатилган хизматлар учун, база 
фаолиятини таьминлашда кўрсатилган ашёвий хизматлар 
учун ҳисобланган ҳақдир. Бошқача қилиб айтганда, бу 
улар бизга етказиб берган нарсалар учун тўлашимиз ке-
рак бўлган маблағ. Ҳукумат сифатида, биз ўз қарзлари-
мизни тўлашимиз керак.  
 
[...] 
 

Котиб Ёрдамчиси Даниел Фрид (ўнгда) ва Элчи Пурнелл (чапда) 
матбуот анжуманида, 27 сентябр 2005 йил, Тошкент 

Агар сиз Америка Қўшма Штатларидаги коллеж ва уни-
верситетларга ўқишга киришга тайёрланаётган талаба 
бўлсангиз, аксарият АҚШ олий ўқув юртлари сизни ўқув 
дастурига қабул қилишда риоя этадиган тартиб-қоидалар-
ни тушунишингиз муҳимдир. 
 
Одатда, бошқа давлатларда  таълим вазирлиги ёки ўхшаш 
муассаса ўз таълим тизимидан ташқаридан келаётган 
номзодларга умумий талабларни белгилайди. АҚШда ҳар 
бир коллеж ёки университет ўз қабул мезонларини 
белгилаш, ҳамда та-
лабанинг билим ва 
ўзлаштириш кўр-
саткичлари қабул 
мезонларига му-
вофиқлигини аниқ-
лашда ўз мезонла-
рини ўрнатиши 
мумкин. 
 
Мезон қанчалик 
юқори бўлса, кол-
леж шунчалик та-
лабчан ва ўқишга 
кириш шунчалик 
қийинроқ бўлади. 
АҚШ ўқув юртлари 
одатда қуйидагича 
бўлинади: 1) Жуда 
талабчан; 2) талабчан; 3) баъзи талаблар мавжуд; 4) очиқ 
қабул (ўқув юртлари талабаларни уларнинг аввалги ўз-
лаштиришидан қатъий назар қабул қилишади). 
 
Шу сабабли, сизнинг ўтмишдаги ўзлаштиришингиз ҳақи-
да хужжатлар баъзи ўқув юртлари мезонларига мос ке-
лиши, баъзиларига мос келмаслиги мумкин. 
 
Сизнинг қабул стандартларига мувофиқлигингизни аниқ-
лаш учун сизнинг аввал олган таълимингизни ўрганиб 
чиқиш коллеж ёки университет масъулиятидадир. 
 
Кўп ўқув юртлари сизнинг аввалги таълимингизни баҳо-
лашда ўз ходимларидан фойдаланишади. Бошқа ўқув 
юртлари сиздан ўқув хужжатларингизни АҚШдан ташқа-
ридаги таълим тизимларини баҳолашда мутахассислаш-
ган ташкилотга юборишни талаб қилиши мумкин. Баъзан 
ўқув юртлари муайян ташкилотни ўзлари белгилайди ёки 
сизга танлашингиз мумкин бўлган қатор агентликлар рўй-
хатини беришади. Сизнинг аввалги таълимингизни баҳо-
лаб, ўқув юртига ушбу баҳоловни берсада, мазкур ташки-
лотлар сизни қабул қилиш ёки қилмаслик ҳақида қарор 

қилишмайди. Фақат сиз ариза берган коллеж ёки универ-
ситетгина қабул тўғрисида қарор чиқаради. 
 
Топшираётган ҳар бир қабул аризасидаги йўл-йўриқларга 
пухта эътибор беринг. Йўл-йўриқларга аниқ риоя қилинг. 
Агар сиз биттадан кўпроқ ўқув юртларига ариза берсан-
гиз, сиз ҳар бири учун турлича йўл-йўриқларга риоя қи-
лишингиз зарур бўлиши мумкин. Бир муассасанинг та-
лаблари бошқалари билан бир хил, деб ўйламанг. 
 

Сизнинг хужжатларингиз сиз ариза топширган 
коллеж ёки университет, ёки сиз юборилган ташқи 
муассаса томонидан текшириладими, бундан 
қатъий назар, сиз қуйидаги хужжатларингизнинг 
барчасини топширишингиз зарур: 
 
Сизга аввалги таълимингизга доир барча хужжат-
ларингизнинг (кўпинча ариза хужжатларида транс-
крипт деб аталади) расмий ёки тасдиқланган нусха-
сини ўзингиз ариза берган ўқув юртига ва таъли-
мингизни баҳоловчи ташкилотга юборишингиз ло-
зим. «Расмий хужжатлар»нинг маъноси шундаки, 
сиз ўқиган ўқув юрти сизнинг таълим хужжатла-
рингиз нусхасини сиз кираётган ўқув юрти ва/ёки 
баҳоловчи ташкилотга юбориши лозим. Сиз 
абитуриент сифатида мазкур хужжатларни ўқув 
юртига ўзингиз юбормаганингиз маъқул, чунки бу 
ҳолда улар «расмий» эмас, деб ҳисобланиши мум-
кин.  

 
Инглиз тилида бўлмаган хужжатлар таржима қилиниши 
лозим. Таржиманинг нусхаси сиз ариза берган ўқув юрти 
ва/ёки сизнинг таълимингизни баҳоловчи агентликка 
юборилиши зарур. Ўқув юртлари ва агентликлар таълим-
га оид хужжатларни она тилидаги нусхаси ва таржимаси-
га эга бўлиши зарур. 
 
Сиз таржимага оид йўл-йўриқларга алоҳида эътибор бе-
ришингиз лозим. Сизга «расмий» таржима ёки «ваколат-
ли» ёки «лицензияга эга» таржимон зарур бўлиши мум-
кин. Лекин баъзи ўқув юртлари ва ташкилотлар, агар сиз 
инглиз тилини етарли даражада эгаллаган бўлсангиз, 
ўзингиз таржима қилишингизга рухсат бериши мумкин. 
 
Ташқи имтиҳонлар АҚШ ўқув юртлари сизни ўз дастур-
ларига қабул қилиш ҳақидаги қарор чиқариш жараёни-
нинг муҳим қисмидир. Агар сиз ташқи миллий имтиҳон-
лар, масалан Франциядаги «бакалавриат» ёки Буюк Бри-
таниядаги «Оддий» ва/ёки «Олий» даражадаги имтиҳон-
лардан фойдаланувчи таълим тизимида ўқиган бўлсангиз, 
ушбу имтиҳонлар натижаларининг нусхасини жўнати-

Умрда бир имконият: АҚШ олий ўқув 

Май  2006 йил  ДЎСТЛИК  1 -СОН  

Паола Ниршел, «Афғон аёлларига таълим бериш 
ташаббуси» асосчиси дастурнинг икки қатнашчиси билан 
Род-Айленд штатининг Бристоль шаҳридаги Рожер 
Уильямс Университетида кетиб бормоқда.  (FP/WWP, 
Victoria Arocho фотосурати) 

юртларига хорижий талабалар қабули 
шингиз лозим. Агар сиз бакалавриат даражасида 1-курсга 
ариза бераётган бўлсангиз, сизга яна америкалик абитури-
ентлар одатда топширувчи SAT ёки ACT каби стандарт-
лаштирилган баҳолов тестларини 
топширишингизга тўғри келиши 
мумкин. Ўқув юртлари сизга қайси 
тестларни топшириш ва ташкилий 
масалалар ҳақида йўл-йўриқлар бе-
ришади.   
 
Магистратура ёки докторантура 
дастурларига кирмоқчи бўлганлар 
Graduate Record Examination (GRE) 
имтиҳони ва МВА дастурига кир-
моқчи бўлса Graduate Management 
Admissions Test (GMAT) топшири-
ши талаб қилиниши мумкин. Яна 
бир бор, сиз кирмоқчи бўлган ўқув 
юртлари қайси имтиҳонларни топ-
шириш лозимлиги ва тест учун 
қандай ҳозирлик кўришни айтиша-
ди. 
 
Агар инглиз тили сизнинг она тилингиз бўлмаса, ёки сиз 
инглиз тили она тил бўлган мамлакат ёки минтақада таъ-
лим олмаган бўлсангиз, бакалавриат ва магистратура аби-
туриентларидан Test of English as a Foreign Language 
(TOEFL) каби инглиз тили имтиҳонлари топшириши та-
лаб қилиниши мумкин. Магистратура, ҳамда ёрдамчи-
ўқитувчиликка ариза берганлардан уларнинг инглиз 
тилида ўқита олишининг исботи сифатида Test of Spoken 
English (TSE) топширилиши талаб қилиниши мумкин. 
 
Агар сизга F-1 or M-1 (талаба) визаси ёки J-1 (алмашинув 
дастури) визаси зарур бўлса, сиз кутилган ўқишнинг бу-
тун муддати учун етарли молиявий таянчга эгалигингиз-
нинг исботини тақдим этишингиз лозим. Аксарият АҚШ  
коллеж ва университетлари сиздан ўқишингиз учун моли-
явий таянчингиз ҳақида формани тўлдиришингизни сўра-
шади, ёки сизга қандай хужжатлар талаб қилинишини ай-
тишади. Сиз, одатда, ўз молиявий манбаларингизни 
белгиловчи формани тўлдириб, уларни тасдиқловчи 
хужжатлар тақдим этишингиз лозим. Яна бир бор, 
молиявий хужжатларга доир йўл-йўриқларга пухта риоя 
қилинг. 
 
Муддатлардан кеч қолмаслик жуда муҳимдир! Илтимос, 
айниқса, ариза формаларида кўрсатилган муддатларга  
эътибор беринг. Хорижлик фуқароларнинг АҚШ ўқув 
юртларига қабул қилиниши америкалик талабаларни 
қабул қилишдан узоқроқ вақт талаб қилади. Аксарият  

коллеж ва университетлар хорижий талабалар учун 
муддатларни эртароқ белгилашади ва шу сабабли сизнинг 
аризангиз муддатдан аввал қабул қилиниши жуда муҳим-

дир. АҚШдаги коллеж ва универси-
тетларнинг аксарияти ҳар йили хо-
рижлик талабалардан юзлаб ва ҳат-
токи минглаб аризаларни қабул қи-
лишади. Ўзингиз ҳоҳлаган семестр-
дан қабул қилинишни ҳоҳласангиз, 
барча материалларни белгиланган 
муддатларда топширишингиз лозим. 
 
Агар ватанингизда сизга яқин жойда 
АҚШда Таълим бўйича Маслаҳат 
Маркази (EducationUSA Advising 
Center) бўлса, у ерга ташриф буюри-
шингиз тавсия этилади. АҚШда Таъ-
лим бўйича Маслаҳат Маркази хо-
димлари сизга АҚШ коллежлари ва 
университетларига ариза бериш ҳа-
қида маълумот бера олишади. Улар  

алоҳида 
ўқув юрт-
лари ҳа-
қида кўп-
роқ маъ-
лумотга 
эгалар ва 
сизга 
АҚШда 
универ-
ситет из-
лашин-
гизда ёр-
дам бера 
олишади. 
Мамлака-
тингизда-
ги АҚШ 
элчихонасида сизга АҚШда Таълим бўйича Маслаҳат 
Марказлари қаерда жойлашганлигини айтиб бера олиша-
ди ёки бу ҳақида маълумотни қуйидаги вебсайтда топи-
шингиз мумкин http://www.educationUSA.state.gov/
centers.htm. 
 
Сизнинг АҚШдаги таълимингиз мароқли ва арзигулик 
вақт бўлади. Энг афзал йўлни тутиш учун ҳар бир ўқув 
юртининг йўл-йўриқларига пухта риоя қилинг. Агарда 
ариза жараёни ёки нималар топширишингиз зарурлиги 
ҳақида саволларингиз бўлса, ўзингиз қизиққан ўқув юрт-
ларига ёрдам ёки аниқлаштириш мақсадида мурожаат қи-
линг. 

Жанубий Миссисипи университети қошидаги Инглиз 
тили институтининг жанубий кореялик талабаси уни-
верситетнинг Халқаро озиқ-овқат ярмаркаси давомида 
корейс таоми сузмоқда. (FP/University of Southern Mis-
sissippi, Steve Rouse сурати) 

Гаррисбург, Виржиниядаги Шарқий Меннонит 
университетининг бир гуруҳ хорижлик талабалари 
майсазорда бирга тайёрланишмоқда (Шарқий Меннонит 
университети томонидан тақдим этилган). 

7 февраль 
куни, акса-
рияти ке-
часи соат 
3.00 бўл-
масдан қа-
тор туриб 
о л г а н 
10000 дан 
к ў п р о қ 
одамлар ва 
қатор ну-
ф у з л и 
ш а х с л а р 
қатнашган, 
жумладан 

ўзининг аввалги уч президент ва ўндан ошиқ АҚШ 
сенаторлари ҳозир бўлган таъзияда сўзлаган нутқи-да 
Президент Буш «миллатимиз жипслигига интилган аёл» 
— Коретта Скотт Кинг вафоти муносабати билан давлат 
номидан таъзия билдирди. 
 
Ўлдирилган кенжа Мартин Лютер Кингнинг беваси Кинг 
хоним 30 январь куни 78 ёшда оламдан ўтди. 
 
Унинг жасади Жоржия штати Капитолийида ва Мартин 
Лютер Кинг отаси билан биргаликда 1960 йилдан 1968 
йилгача руҳонийлик қилган Атлантанинг Эбенезер Бап-
тист черковида, кейин эса 10 000 ўриндиққа эга Янги Ту-
ғилиш Миссионерлар Баптист черковида шараф билан 
сақланди. Ассошиейтед Пресс ҳисоб-китобларига кўра 
160 000дан кўпроқ таъзиячилар ўз эҳтиромларини изҳор 
этишди. 
 
Қуйида президент нутқининг матни келтирилган: 
 
ПРЕЗИДЕНТ: Кинг оиласига, ҳурматли меҳмонлар ва 
азиз фуқаролар. Биз Худонинг уйида, Парвардигор қоши-
да, Худонинг қули Коретта Скотт Кингга ҳурматимизни 
билдириш учун турибмиз. Унинг сафари узоқ бўлди, ле-
кин узоқ муддат ёнида ушлагани қўл бўлмади. Лекин ҳо-
зир у абадий қўлларга таянган. Мен бугун бизнинг милла-
тимизни жипслаштиришга интилган аёлнинг вафоти му-
носабати билан бутун давлат номидан таъзия изҳор этиш 
учун келдим. 
 
Америкаликлар унинг эрини фақат йигит сифатида би-
лишган. Биз Кинг хонимни унинг ҳаётининг барча фасл-
ларида билиб келганмиз ва ҳар бир фаслнинг ўз гўзаллиги 
ва чиройи бор эди. Тарихнинг буюк ҳаракати шаклланга-
ни сари, унинг иймони сегрегациянинг бераҳмлиги ва 
пасткашлигига ҳар кунги зарба бўлди. 

Президент Буш Коретта Кингни хотиралаш 
маросимида нутқ сўзлади 

У 40 ёшида бева қолганида, унинг иймони Парвардигор 
ва Унинг мақсадларига чуқур ишончни намоён этди. 
Машҳур бўлган йиллар давомида унинг имони бошқалар-
ни тугалланмаган адолат ишига жалб қилди. Бутун умри 
давомида Коретта Скотт Кинг ишончга ва кучга эга шахс 
гўзал руҳга ҳам эга бўлишини намоён этиб келди. Бу 
раҳмдил ва нозик аёл бизнинг давримизда энг эъзозлан-
ган америкаликлардан би-рига айланди. У қайғуга арзигу-
лик инсон эди ва уни чин дилдан соғинишади. 
 
Бу ерда баъзилар уни қизлигидан билишар ва ёш руҳоний 
унга турмуш қуришни таклиф қилишидан анча олдин ҳам 
унда жуда ажойиб хислатларни кўришган. У бир марта 
«Мен Кинг бўлишимдан аввал Скотт бўлган эдим» деди. 
Скоттлар эса кучли, одил ва иллат олдида мард бўлишган. 
Коретта индаллода пастор рафиқаси мажбуриятларини 
ўзига олди ва унинг чақириғи Декстер Авеню Баптист Че-
ркови эшикларидан анча узоқларга ҳам етиб борди. 
 
Ўша чақириқ туфайли доктор Кингнинг оиласи қабиҳ сўз-
лар, кечаси таҳдид солувчи қўнғироқлар ва уйларининг 
портлатилишига йўлиқди. Албатта, Кореттанинг бунинг 
нимага тушишини ҳисоблаб, курашдан воз кечишга тўлиқ 
ҳаққи бор эди. Лекин у болалари тинч уйдан кўра муҳим-
роқ нарсаларга мухтожлигини – уларга тенглигини таъ-
минловчи Америкага муҳтож дея қарор қилди ва ҳуқуқла-
рини қонунга ёзиб киритди. Ва ушбу ёш она ва ота таз-
йиқлардан қўрқмаганлиги сабабли, улар танимаган мил-
лионлаб болалар ҳозир афзалроқ, бағрикенгроқ мамлакат-
да яшашмоқда. 
 
Фуқаролик ҳуқуқлари учун ҳаракатнинг оғир соатларида 
фожеанинг қоқ юрагида доим инсофли эркак ва аёллар 
ҳозир бўлишган. Улар эски нафратлар чуқур илдиз отган-
лигини билишарди. Улар зўравонликка қўл урмасликка 
зўравонлик билан жавоб берилиши мумкинлигини били-
шарди. Улар ўрнатилган ҳокимият уларга қарши эканли-
гини билишарди. Улар яна шериф, мэр ва губернаторлар 
индаллода воқеаларни бошқара олмаслигини ҳам били-
шарди; яъни юқорироқ ва қудратлироқ ҳокимият бундан 
манфаатдорлиги ва тўлиқ назорат қилаётганини ҳам би-
лишарди. 
 
[…] 
 
Бу ҳаётда Коретта Скотт Кинг хавф нималигини биларди. 
У ноҳақлик нималигини биларди. У кутилмаган ва даҳ-
шатли қайғу билан таниш эди. У ўз Халоскори ҳаётлиги-
ни биларди. У барча исмлардан олий исмга кўра кўпроқ 
ишонарди. Ва бугун биз ишонамизки, бизнинг опамиз Ко-
ретта бошқа қирғоқда - тинчликда, осойишталикда ва ўз 
уйидадир. Парвардигор сени ва ватанимизни ёрлақасин. 

Президент Буш 2006 йил 7 февраль куни Атланта, 
Жоржиядаги Янги Туғилиш Миссионерлик Черковида 
Коретта Кинг шарафига бўлган маросимда меҳмонлар 
олдида нутқ сўзламоқда (Оқ Уй фотосуратларидан. 
Фотосуратчи: Eric Draper). 

Вашингтон - 1955 йил 1 декабрь куни сегрегация (ирққа 
кўра ажратиш) тизими мавжуд Алабама штатининг Монт-
гомери шаҳридаги автобусда афро-америкалик тикувчи 
Роза Паркс ўз ўрнини бўшатиб беришни рад этиб, ҳибсга 
олинган ва жаримага тортилган эди. Президент Жорж 
Буш сўзларида бу «қаршилик кўрсатиш миллионлаб 
одамларни қўзғатган мардона шахснинг ҳаракати» эди ва 
бу «фуқаролик ҳуқуқлари ҳаракатини бошлашга ёрдам 
бериб, Американи афзалроқ тарафга ўзгартиришнинг» 
мисоли бўлган. 1996 йилда Президент Билл Клинтон Роза 
Парксни Президентнинг Эркинлик Медали билан тақдир-
лаганда у, Паркс — «Америка тарихида ягона энг муҳим 
ижтимоий ҳаракатни» бошлаган деб эълон қилди. 
 
«Фуқаролик ҳуқуқлари ҳаракати онаси» ўз ўлими билан 
24 октябрь куни Детройтдаги уйида вафот этди. У 92 ёш-
да эди.  
 
1913 йил 4 февраль куни Алабама штатидаги Тускежи 
номли жойда Роза Луиза Мак-Каули исми билан туғилган 
Мак-Каули ўзининг касал бувисини парваришлаш учун 
мактабни ташлаб кетган. 1932 йилда у сартарош Раймонд 
Парксга турмушга чиқиб, эрининг ундови билан 1934 
йилда мактабни тамомлади ва Рангли Одамларни Қўллаб-
Қувватлаш Миллий Уюшмасининг  (НААСП) маҳаллий 
бўлимида фаол аъзо бўлди. 
 
1955 йил ёзида Паркс Теннесси штатидаги Монтэглда ка-
саба уюшмалар ташкилотчиларини тайёрлаш учун асос 
солинган Хайлендер Фолк мактабида ирқлараро йўлбош-
чилик анжуманида қатнашди. Кейинроқ мазкур мактаб 
сегрегацияга қарши фаолларни тайёрлаш бўлимларини 
очиб, руҳоний Мартин Лютер Кингни ўз тингловчилари 
қаторига қўшди.   
 
1955 йил декабрь ойида Монтгомери шаҳри фуқароси 42 
ёшли Паркс Кливленд Авеню автобусида ўрта қатордаги 
ўриндиққа ўтирди. Биринчи тўртта қатор фақат оқ танли-
лар учун ажратилган бўлиб, қора танлилар фақат орқа та-
рафга чекланган ва агар оқ танли йўловчилар ўтиришни 
ҳоҳламаса, ўртада ўтириши мумкин эди. 
 
Ўша ҳолда Паркс ўриндиғини бўшатиб беришни рад эт-
ди. 1987 йилда телевидение ҳужжатли фильмида у авто-
бус ҳайдовчиси билан мулоқотини эслади: «У мени ҳали 
ҳам ўтирганимни кўриб, «турасанми йўқми», деб сўради 
ва мен «йўқ» дедим. Шунда у «агар турмасанг, мен по-
лицияни чақириб, сени ҳибсга олдиришимга тўғри кела-
ди» деди. Мен «бемалол бундай қилишингиз мумкин» де-
дим... Паркс ҳибсга олиниб, 14 доллар миқдорда жари-
мага тортилган. 

5 декабрдан бошлаб Дек-
стер Авеню Баптист чер-
ковининг янги тайинлан-
ган пастори Кинг раҳ-
барлиги остида афро-
америкаликлар Монтго-
меридаги автобус тизи-
мини бойкот қила бош-
лашди. Замонавий инсон 
ҳуқуқлари ҳаракати бо-
шланишига кўп мисол 
қилиб кўрсатилувчи уш-
бу тадбирда қора танли 
фуқаролар машиналари-
да бошқаларни олиб 
бориб, қора танлиларга 
тегишли  таксиларга 
ҳомийлик қилишди ёки 
бевосита ишга, дўконга 
ёки мактабга пиёда боришди. 
 
Баъзан зўравонлик қўлланилиб, Кингни ҳибсга олиниши, 
унинг уйи ва бошқа афро-америкаликлар уйи портлатили-
шига қарамай, бойкот 1956 йил декабригача давом этди.  
Бойкот фақат НААСП адвокатлари ҳамда бўлғуси Олий 
Суд судьяси Тургуд Маршалл томонидан кўтарилган иш-
да АҚШ Олий Суди қуйи инстанциядаги суднинг Монт-
гомери автобусларининг ажратилиши ҳақидаги штат ва 
маҳаллий қонунларнинг конституцияга зидлиги ҳақидаги 
қарорини кучда қолдиргандан сўнг тўхтатилди. 
 
Автобус бойкотидан сўнг Паркс оиласи Детройтга кўчиб 
ўтиб, у ерда Роза Паркс 1965 йилгача тикувчилик касбини 
давом эттирди ва сўнг АҚШ конгрессмени Жон Конйерс 
Жуниорнинг Детройтдаги офисига ёрдамчи бўлиб ишга 
кирди. 
 
1987 йилда Паркс Детройтда жойлашган ёшлар ташкило-
ти - Роза ва Раймонд Паркс номли Баркамоллик Институ-
тини ташкил этишга ёрдам берди. 
 
Президентнинг Эркинлик Медалидан ташқари Паркс 
1999 йилда Конгресс Олтин Медали билан ҳам 
тақдирланди. 
 
1955 йил 1 декабрида Паркс маҳаллий автобусга ўтирган 
Монтгомеридаги кўча бурчагида 2000 йилда Роза Паркс 
номли кутубхона ва музей очилди. 

Фуқаролик ҳуқуқлари намояндаси Роза Паркс 92 
ёшда вафот этди  

Май  2006 йил  ДЎСТЛИК  1 -СОН  

Роза Паркс, 1913 йил 4 февраль – 2005 
йил 24 октябрь (FP/WWP/Khue Bui) 

(Боши 1-бетда) 
 

Очилиш маросими бинолар қурилишида ишлаган ва улар 
ичида меҳнат қилувчилар учун байрам бўлди. Шаҳар 
ҳокимияти мансабдор шахслари, шу қатори Тошкент 
шаҳар ҳокими Абдуқаҳҳор Тўхтаев ҳамда объект 
қурилишида иштирок этган қурилиш корхоналари 
вакиллари ҳамда бу ерда истиқболда ишловчи 
элчихонанинг америкалик ва ўзбек ходимлари маросимда 
иштирок этишди.  
 
Лойиҳалаштириш ва қурилиш ишларида пудратчи 
Шимолий Каролина штатидаги Шарлотта шаҳрида 
жойлашган Ж.А. Жонс Констракшн компанияси бўлди. У 
томонидан объектни лойиҳалаштиришга Вашингтонда 
жойлашган Хелмут Обата+Кассабаум номли АҚШ 
архитекторлик фирмаси жалб этди. Дунёга машҳур ушбу 
компанияларнинг таҳсинга сазовор ишини мақтар экан, 
генерал Уильямс шундай деди: «Янги бино АҚШ 
манфаатлари муҳофазаси ва равнақини таъминлаш ҳамда 
Ўзбекистонга саёҳат қилувчи АҚШ фуқароларига 
хизматлар кўрсатиш имкониятларимизни анча кўтарган 
олға қадам бўлди. Энди бизда минтақавий иқтисодий 
тараққиёт ва савдо соҳасида АҚШ давлат муассасалари-
нинг фаолияти учун хавфсиз ва муносиб шароитли гўзал 
янги бинога эгамиз».   
Янги маъмурий бино 11 минг квадрат метрдан ошиқ май-
донга эга бўлиб, бир неча хўжалик бинолари ва қўшимча 

қурилмалар, шу жумладан Қўриқчи денгиз пиёдалари 
казармаси билан бирга 4,5 гектар ҳудудда жойлашган. 
Чиқим: тахминан 60 млн. АҚШ доллари. 
 
2003 йил июнидаги Пойдеворга тош қўйиш маросимидан 
буён лойиҳа объектида 300 дан ортиқ ўзбекистонлик 
қурувчилар ишлашди. Умуман лойиҳа маҳаллий иқтисо-
диётга камида 10 млн. АҚШ доллари қўшди. 

Тошкентда АҚШ элчихонасининг янги бинолари мажмуаси тантанавор тарзда очилди  

Тошкентдаги Янги элчихона тантанавор очилиши маросимида денгиз 
пиёдалари-посбонлар байроқ тақдимоти маросимида. 

EMBASSY OF THE UNTED STATES 
TASHKENT, UZBEKISTAN 

 

 Ўзбекистондаги Америка Қўшма Штатлари Элчихонаси янги бинога кўчиб 
 ўтди.  Янги манзилимиз: 
  Америка Қўшма Штатлари Элчихонаси 

  Ўзбекистон Республикаси 
  Тошкент шаҳар, 700093  
  Юнусобод тумани 5-мавзе 
  Мойқўрғон кўчаси 3 
 
  Телефон: (371) 120-5450 
  Консуллик бўлими: (371) 120-4718, 120-4719 
  Факс: (371) 120-6335 
  Интернет саҳифаси: http://uzbekistan.usembassy.gov 
  Фикр ва мулоҳазалар учун электрон почта манзили: dostlik@usembassy.uz 

